
Assalamualaikum Warahmatullahi Wabarakatuh
dan Salam Sejahtera.

Segala pujian hanya bagi Allah SWT, selawat serta
salam buat junjungan besar Nabi Muhammad SAW,
para sahabat dan pengikut Baginda.

Alhamdulillah, syukur ke hadhrat Allah Subhanahu
Wa Ta’ala kerana dengan limpah dan kurniaNya,

ini.

Sukacita Beta ucapkan setinggi-tinggi tahniah
kepada Jabatan Mufti Negeri Perlis di atas usaha

Negeri Perlis Tahun 2018-2020” yang sangat
bermanfaat ini.

MESYUARAT JAWATANKUASA FATWA
NEGERI PERLIS KALI KE-34 / 2018
6 JANUARI 2018 / 18 RABIUL AKHIR 1439H

BIL. 1/34 TAHUN 2018

KADAR FIDYAH MENINGGALKAN PUASA
RAMADAN BAGI NEGERI PERLIS

. Jawatankuasa Fatwa Negeri Perlis bersetuju

bahawa tidak wajib menggandakan fidyah
meskipun melibatkan langkauan tahun.

Kadar semasa fidyah meninggalkan puasa di negeri
Perlis yang dipersetujui adalah sebanyak RM 5.00
bagi satu hari puasa. Kadar tersebut berasaskan
kepada satu hidangan makanan.

. Fidyah juga boleh ditunaikan dalam bentuk

mengadakan jamuan kepada fakir miskin atau
memberikan kepada mereka makanan keperluan
secara terus dengan nilai yang dinyatakan.

. Sesiapa yang secara sukarela hendak membayar

melebihi kadar fidyah yang diwajibkan maka ia
suatu amalan yang baik.

Diperakukan dalam Mesyuarat
Majlis Agama Islam Dan Adat Istiadat Melayu Perlis
Bil. 1/2018 pada 13 Januari 2018
1
<53 O\&/®

o



HIMPUNAN

KEPUTUSAN FATWA
NEGERI PERLIS TAHUN 2018-2020

HABATAN]

[F10

MESYUARAT JAWATANKUASA FATWA
NEGERI PERLIS KALI KE-34 / 2018
6 JANUARI 2018 / 18 RABIUL AKHIR 1439H

BIL. 2/34 TAHUN 2018

HUKUM MENYAKITI PASANGAN, ANAK ATAU
PELAJAR UNTUK TUJUAN MENDIDIK

. Menyakiti fizikal atau psikologi pasangan, anak

mahupun pelajar dalam apa-apa bentuk secara
zalim sekalipun untuk tujuan mendidik adalah
diharamkan.

Keizinan memukul untuk tujuan mendidik hanya
boleh dilakukan dengan syarat tidak memberikan
mudarat pada fizikal dan psikologi pihak yang
dididik. Sabda Nabi SAW:

fhsiyald (Ot pide 2031 b3 BMally RS3YST 1534
ezball @ w955, pae 2l a5 ele

Maksudnya:  “Perintahlah  anak-anak  kamu
menunaikan solat ketika mereka berumur tujuh
tahun. Pukullah mereka kerana itu ketika berumur
10 tahun dan pisahkan tempat tidur antara mereka

O\&/O

(lelaki dan perempuan).” (Riwayat Abu Daud. Dinilai
Sahih oleh al-Albani di dalam Sahih Abi Daud)

3. Memukul, menampar atau apa-apa tindakan kasar
pada muka diharamkan sama sekali berdasarkan
hadis Nabi SAW sekalipun dengan tujuan untuk
mendidik atau bergurau. Baginda bersabda:

CET (IRCESAF S SE P BRI 13)

Maksudnya: “Apabila seseorang daripada kamu
berkelahi dengan saudaranya, maka jauhilah (dari
memukul) muka.”(Riwayat al-Bukhari dan Muslim)

4. Demikian juga memukul mana-mana bahagian
anggota yang mudah mendatangkan kecederaan
seperti kepala dan kemaluan adalah diharamkan.

Diperakukan dalam Mesyuarat
Majlis Agama Islam Dan Adat Istiadat Melayu Perlis
Bil. 1/2018 pada 13 Januari 2018

MESYUARAT JAWATANKUASA FATWA
NEGERI PERLIS KALI KE-35 / 2018
8-9 MAC 2018 / 20-21 JAMADIL AKHIR 1439H
BIL. 1/35 TAHUN 2018

ZAKAT KEPADA MANGSA BENCANA

Mesyuarat Jawatankuasa Fatwa Negeri Perlis
bersetuju sebulat suara dengan keputusan seperti
berikut:

Mangsa Yang Berada Di Penempatan Sementara
Akibat Bencana Alam

Mangsa yang ditempatkan di pusat penempatan
sementara akibat bencana alam yang zahirnya
memerlukan kepada keperluan asas seperti
makanan, minuman, keperluan asas diri, pakaian
dan seumpamanya berhak mendapat bantuan
zakat untuk memenuhi keperluan tersebut. Ini
merangkumi muslim dan bukan muslim.

Mangsa Yang Mengalami Kemusnahan Harta
Benda, Tempat Tinggal Dan Seumpamanya

Mangsa yang mengalami kemusnahan harta
benda, tempat tinggal dan seumpamanya akibat
bencana boleh menerima peruntukan zakat
sekiranya bencana tersebut mengakibatkan
kesusahan kepada perjalanan kehidupan seharian,
seperti mengakibatkan tanggungan hutang baharu
dan kerosakan keperluan kehidupan yang
membebankan serta apa-apa bebanan yang
menjejaskan perjalanan kehidupannya. Pihak
pengurusan zakat boleh mengenalpasti keadaan ini
dengan saksi dan qarinah (bukti) daripada mangsa.
Sekiranya mangsa tidak termasuk dalam kategori
ini bantuan boleh diberikan tanpa melibatkan
bahagian zakat.

Adapun mangsa daripada golongan bukan
Islam boleh diberikan di bawah asnaf Muallaf.

Diperakukan dalam Mesyuarat
Majlis Agama Islam Dan Adat Istiadat Melayu Perlis
Bil. 2/2018 pada 15 Mac 2018

MESYUARAT JAWATANKUASA FATWA
NEGERI PERLIS KALI KE-35 / 2018
8-9 MAC 2018 / 20-21 JAMADIL AKHIR 1439H
BIL. 2/35 TAHUN 2018

PENETAPAN KADAR ZAKAT FITRAH NEGERI
PERLIS BAGI TAHUN 1439H / 2018M

Mesyuarat bersetuju menggunakan sukatan satu
Gantang Nabawi (Gantang Madinah) bagi
pengiraan zakat fitrah bermula tahun 1439H. Maka
bagi tahun 1439H kadar penilaian zakat fitrah dalam
Ringgit Malaysia ialah sebanyak RM7.00 bagi
setiap Muslim.

Majlis Agama Islam Dan Adat Istiadat Melayu Perlis

Diperakukan dalam Mesyuarat
Bil. 2/2018 pada 15 Mac 2018

MESYUARAT JAWATANKUASA FATWA
NEGERI PERLIS KALI KE-36 / 2018
23-24 JULAI 2018 / 10-11 ZULKAEDAH 1439H
BIL. 1/36 TAHUN 2018

FATWA NEGERI PERLIS TENTANG ISU-ISU
HUKUM YANG MENJADI KHILAF DI
KALANGAN MASYARAKAT NEGERI PERLIS

AJK Fatwa Perlis menyedari bahawa dalam
sebahagian amalan umat Islam, terdapat
persoalan-persoalan litihadiyyah yang
menimbulkan perbezaan pendapat dalam kalangan
ulama. Manakala terdapat juga sebahagian amalan
yang berlaku salah-faham. Di bawah ini adalah
pandangan AJK Fatwa Perlis sebagai panduan
dalam beramal:

. BILANGAN RAKAAT SOLAT TARAWIH :

Tiada penetapan tertentu berkaitan bilangan rakaat
solat Tarawih dari Nabi SAW. la termasuk dalam
perkara yang diberi keluasan. Apa yang lebih
penting dalam melaksanakan solat Tarawih ialah
menjaga adab dan berusaha memperolehi khusyuk.
la boleh dilakukan sebanyak 20 rakaat seperti
mazhab Hanafi, al-Syafi'ie dan Ahmad atau boleh

O\&/O

juga sebanyak 36 rakaat seperti mazhab Malik atau
11 rakaat juga tidak mengapa. Namun hadis yang
diriwayatkan daripada ‘Aisyah RA menunjukkan
pada kebiasaannya Nabi SAW menunaikan solat
malam sebanyak 11 rakaat. Ketika ditanya oleh Abu
Salamah bin Abdul Rahman tentang solat malam
baginda pada bulan Ramadan, A’isyah RA
menjawab:
a8 Bae gan) Je oz Y5 Glas; @ dux OK
Maksudnya: “Tidaklah pernah baginda melakukan
lebih dari 11 rakaat sama ada di dalam bulan
Ramadan atau selainnya.”

(al-Bukhari 1909 dan Muslim 738)

Hadis ini tidak menunjukkan solat malam
hanya sekadar 11 rakaat sahaja, kerana terdapat
riwayat lain yang menunjukkan baginda pernah
menunaikan solat malam bersama ‘Abdullah bin
‘Abbas sebanyak 13 rakaat seperti yang
diriwayatkan oleh al-lmam al-Bukhari dan Muslim di
dalam Sahih mereka berdua. Demikian juga
berdasarkan hadis:

il ke G alas ile A o ol ds gLa S5 G
136 aka ahs Juht Bols las e A Jio a0 Us; 13
o 15 1 4335880015 1685 o mdall (8051 i3

8

Maksudnya: “Bahawa seorang lelaki pernah
bertanya kepada Rasulullah SAW tentang solat
malam. Rasulullah SAW menjawab: “Solat malam
itu dua rakaat-dua rakaat. Jika seseorang daripada
kamu bimbang masuknya waktu Subuh, dia solatlah
satu rakaat, sebagai witir untuk solat yang telah dia
tunaikan.”

(al-Bukhari 946 dan Muslim 749)

Nabi SAW tidak menjelaskan jumlah rakaat
tertentu solat malam ketika baginda ditanya
tentangnya. Ini merupakan bukti jelas menunjukkan
ada keluasan berkaitan jumlah rakaat solat malam.

Maka dengan itu, Imam dinasihatkan
menunaikan solat Tarawih menurut kesesuaian
makmum. Digalakkan juga bagi makmum mengikut
imam sehingga selesai solat bagi memperolehi
kelebihan yang disebut di dalam hadis:

Maksudnya: “Siapa yang menunaikan solat
bersama imam sehingga selesai, dicatit untuknya
pahala seperti menghidupkan sepanjang malam
dengan beribadah.” (Riwayat al-Tirmizi 806 dan
beliau menilainya sebagai Hadis Sahih. Abu Daud
(1375), al-Nasa’ie (1605) dan Ibn Majah (1327).

O\&/O

Hadis ini juga dinilai Sahih oleh al-Albani di dalam
Sahih al-Tirmizi)

. SOLAT WITIR

Solat Witir sama ada dilakukan secara tiga rakaat
satu salam dengan satu Tasyahhud (Tahiyyat), atau
tiga rakaat dua salam adalah sabit dari hadis-hadis
yang sahih dari Nabi SAW.

Solat Witir tidak boleh dilakukan dua kali
dalam satu malam berdasarkan larangan dari Nabi
SAW. Bagi sesiapa yang yakin dapat bangun
giyamullail, lebih utama baginya melewatkan solat
Witir agar dapat dilakukan di penghujung solat
malamnya. Manakala bagi sesiapa yang tidak pasti
akan bangun qiyamullail ataupun tidak, boleh
baginya untuk menunaikan solat Witir sebelum
tidur. Jika dia bangun di penghujung malam dia
boleh menunaikan solat sunat namun tidak perlu
lagi untuk mengulangi solat Witir.

. BACAAN KHUSUS ANTARA SOLAT TARAWIH

Tiada bacaan khusus antara sela solat Tarawih
kerana ketiadaan contoh daripada Nabi SAW dan
para sahabat. Umat Islam boleh melakukan apa-
apa amalan soleh yang dikehendakinya menurut
kesesuaian antara sela solat Tarawih seperti

O\&/O

beristighfar, berdoa, membaca al-Quran dan
seumpamanya tanpa dilakukan secara berjemaah
kerana Nabi SAW hanya melakukan jemaah ketika
solat dan tidak amalan antara sela solat Tarawih.

. SERUAN UNTUK SELAIN SOLAT FARDU

Seruan 4xs 34l tidak termasuk dalam tatacara
Solat Tarawih, solat Witir mahupun solat Hari Raya.
Seruan iasla &all yang sabit di dalam hadis
dilakukan untuk solat gerhana yang memerlukan
seruan bertujuan menghimpunkan orang ramai. Ini
kerana solat gerhana di zaman baginda SAW
diketahui sebaik sahaja apabila ia berlaku. Justeru
ia memerlukan seruan bagi tujuan menghimpunkan
orang ramai. Hadis panjang dari Fatimah binti Qais
tentang kisah al-Jassasah yang diceritakan oleh
Tamim al-Dari, demikian juga hadis ‘Abdullah bin
‘Amr bin al-‘Ash, kedua-duanya terdapat di dalam
Sahih Muslim menunjukkan seruan s 3l
dilaungkan adalah bertujuan memanggil orang
ramai untuk berhimpun. Oleh itu seruan 4xds s3al
hanya dilaungkan jika ada tujuan yang sama.
Manakala jika para Jemaah telah sedia berhimpun
seperti keadaan solat Tarawih, solat Witir, solat Hari
Raya dan seumpamanya, maka tiada keperluan lagi
untuk dilaungkan seruan dada LAl Imam hanya
perlu berdiri dan bertakbir untuk solat. Imam boleh

O\&/O

memaklumkan kepada makmum jenis solat yang
hendak ditunaikan.

. BACAAN BASMALAH DALAM SOLAT

Bacaan Basmalah sama ada secara Sirr atau Jahar
termasuk dalam persoalan khilaf yang muktabar.
Namun fatwa Perlis mentarjihkan bacaan Basmalah
secara Sirr kerana dilihat kepada hujah-hujahnya
yang lebih kukuh.

. BACAAN SELEPAS SOLAT WITIR

Bacaan 34l ¢l (lail sebanyak tiga kali selepas
solat Witir adalah termasuk sunnah Nabi SAW.
Adapun tambahan z33s 43&l &5 adalah dinilai
sebagai tambahan syaz yang merupakan tambahan
daif.

. BILANGAN KHUTBAH HARI RAYA

Khutbah Hari Raya boleh dilaksanakan dengan satu
khutbah atau boleh juga dilaksanakan dengan dua
khutbah seperti khutbah Jumaat, dan duduk
seketika sebagai pemisah di antara dua khutbah.

LAFAZ TAKBIR HARI RAYA

Terdapat perbezaan lafaz takbir yang diriwayatkan
dari para sahabat Nabi SAW. Hal ini menunjukkan
terdapat keluasan dalam perkara ini. Oleh itu lafaz
takbir untuk takbir hari raya boleh dilakukan dua kali
(51 a1 R al) atau tiga kali («O&1 &1 G a0 & ),
Jika ditambah dengan lafaz 35 Giia ad i ¥l 4l ¥

se iy dan seterusnya juga adalah suatu
penambahan yang diterima.

. BACAAN DI ANTARA TAKBIR SOLAT HARI

RAYA

Tiada penetapan zikir khusus untuk dibaca di antara
takbir-takbir solat hari raya. Seseorang boleh
bertasbih, bertahmid, bertahlil, bertakbir atau
seumpamanya kerana tiada penetapan dari Nabi
SAW. Bahkan jika seseorang diam dan tidak
membaca apa-apa di antara takbir-takbir tersebut
juga tidak mengapa, kerana tiada penetapan
khusus zikir-zikir untuk dibaca.

MEMEGANG TONGKAT KETIKA
BERKHUTBAH

Fatwa Perlis mentarjihkan tidak termasuk sunnah
untuk khatib memegang tongkat ketika berkhutbah.

O\&/O

Melainkan jika ada keperluan seperti khatib yang
uzur atau seumpamanya.

MENADAH TANGAN KETIKA KHUTBAH

Khatib tidak disunatkan menadah tangan ketika
berdoa di dalam khutbah Jumaat. Demikian juga
para jemaah kerana mengikut khatib. Hal ini
berdasarkan hadis yang diriwayatkan daripada
‘Umarah bin Ruaibah yang pernah melihat Bisyr bin
Marwan (berkhutbah) di atas mimbar mengangkat
kedua belah tangan (berdoa). Kata ‘Umarah bin
Ruaibah:

2 darialy 5T 1385 2y 0ol O e s s s

Maksudnya: “Allah memburukkan kedua belah
tangannya, sesungguhnya daku melihat Rasulullah
SAW tidak pernah lebih dari membuat isyarat
dengan jari telunjuk baginda.”

(Riwayat Muslim, Bil: 874)

Namun jika khatib berdoa memohon hujan (al-
Istisqa’) di dalam khutbah Jumaat, disunatkan untuk
khatib menadah tangan sebagai mencontohi
perbuatan Nabi SAW dan jemaah juga disunatkan
melakukan perkara yang sama.

O\&/O

SOLAT QIAMULLAIL SECARA BERJAMAAH

Nabi SAW sentiasa menunaikan solat malam
bersendirian. Namun terdapat riwayat yang
menunjukkan baginda pernah melakukannya di
rumah baginda secara berjemaah bersama
beberapa sahabat seperti Ibn ‘Abbas, Ibn Mas’ud,
demikian juga Huzaifah bin al-Yaman. Oleh itu solat
malam boleh dilakukan secara berjemaah dengan
dijaga adab-adabnya.

QUNUT SUBUH

Qunut Subuh antara perkara yang khilaf di kalangan
ulama. Fatwa Perlis mentarjihkan solat Subuh
dilakukan tanpa qunut Solat Subuh. Pegangan
amalan khusus qunut solat Subuh ditarjihkan
sebagai qaul yang daif.

CARA ZIKIR SELEPAS SOLAT

Zikir-zikir  selepas solat dilakukan secara
bersendirian dalam keadaan khusyu’ dan
merendahkan diri kepada Allah SWT. Tidak
mengapa jika kadang-kadang imam menguatkan
bacaannya bagi tujuan mengajar para jemaah.

DUDUK TAWARRUK KETIKA TASYAHHUD

Duduk Tawarruk memiliki beberapa cara. Salah
satu yang biasa diamalkan ialah duduk di atas
punggung kiri dengan menghulurkan kaki kiri ke
arah kanan dan di bawah kaki kanan yang
ditegakkan telapak kakinya. la sabit di dalam
sunnah Nabi SAW. la dilakukan ketika duduk
tasyahhud kedua di dalam solat. Duduk Tawarruk
ini dilakukan dengan mengambil kira kemampuan
seseorang dan keadaan jemaah.

BERDOA SELEPAS SOLAT

Sabit di dalam sunnah, Nabi SAW pernah berdoa
selepas solat. Pada kebiasaannya doa selepas
solat yang dilakukan oleh baginda adalah tanpa
menadah tangan dan baginda tidak pernah
melakukannya secara berjemaah selepas solat
fardu.

MENYAPU MUKA SELEPAS SOLAT

Tiada nas yang sahih dalam perbuatan menyapu
muka selepas solat. Maka perbuatan tersebut tidak
termasuk adab dan sunat solat kerana tiada bukti
yang sahih dalam persoalan ini.

MENGGERAKKAN JARI TELUNJUK KETIKA
TASYAHHUD

Termasuk di dalam sunnah ketika bertasyahhud di
dalam solat adalah membuat isyarat dengan jari
telunjuk. Isyarat tersebut boleh dilakukan sama ada
tanpa gerakan jari telunjuk atau menggerakkannya.

TAZKIRAH KEMATIAN

Dibolehkan memberi tazkirah selepas
mengebumikan mayat sebagai peringatan kepada
orang yang hidup. Tazkirah tersebut hendaklah
diberikan dengan menjaga adab tanpa ditinggikan
suara luar dari keperluan dan berusaha agar ia
dapat melahirkan rasa keinsafan.

Hendaklah dibezakan antara tazkirah di
tanah perkuburan dengan khutbah. Tazkirah di
tanah perkuburan dilakukan jika ada keperluan dan
dilakukan dengan ringkas, juga tidak dijadikan satu
kemestian.

SOLAT GERHANA

Disunatkan solat Gerhana bersama khutbah
selepasnya bagi kawasan yang berlaku gerhana.
Hal ini diketahui sama ada melalui penglihatan mata
atau perkhabaran pihak berautoriti yang

O\&/O

meyakinkan. Namun ia hanya disunatkan ke atas
penduduk negeri yang berlaku gerhana ke atas
mereka sahaja.

AL-TATHWIB DALAM AZAN SUBUH

Sabit dari beberapa hadis berkaitan al-Tathwib
(<usi)) jaitu laungan 3 (e 5a 3320 di dalam azan
Subuh. Fatwa Perlis mentarjihkan ia dilaungkan di
dalam azan Subuh (azan kedua) iaitu azan yang
dilaungkan setelah terbitnya fajar Sadiq.

BACAAN SURAH AL-SAJDAH DAN AL-INSAN
DALAM SOLAT SUBUH

Para Imam masjid yang memiliki kemampuan,
dianjurkan membaca keseluruhan surah Al-Sajdah
dalam rakaat pertama dan keseluruhan surah
Al-Insan dalam rakaat kedua untuk setiap solat
Subuh hari Jumaat mencontohi sunnah Nabi SAW.
Walau bagaimanapun hendaklah dielak dari
mewujudkan anggapan wajib membaca kedua-dua
surah tersebut pada setiap Subuh hari Jumaat. Hal
ini perlu mengambil kira kesesuaian waktu dan
tempat bagi mengelakkan kesusahan kepada jemaah.

JUMLAH TAKBIR SOLAT HARI RAYA

Boleh melakukan takbir untuk solat Hari Raya
sebanyak tujuh kali dalam rakaat pertama termasuk
Takbiratul Ihram dan lima kali dalam rakaat kedua
tidak termasuk Takbir perpindahan (Intiqalat)
seperti pandangan Ibn 'Abbas dan 'Umar bin 'Abdul
'Aziz seperti yang dinyatakan oleh Ibn Abi Syaibah
di dalam al-Musannaf. Pandangan ini juga
bertepatan dengan mazhab Malik dan Ahmad.

Boleh juga dilakukan dalam rakaat pertama
sebanyak tujuh kali selepas Takbiratul lhram dan
lima kali selepas takbir perpindahan seperti
pandangan mazhab al-Syafi'e. Kedua-dua amalan
itu merupakan khilaf muktabar.

MENGKHUSUSKAN BACAAN YASIN PADA
MALAM JUMAAT

Mengkhususkan bacaan surah Yasin pada malam
Jumaat tidak ada sandaran hadis sahih dari Nabi
SAW. Sementara riwayat galakan membaca surah
Yasin pada hari Jumaat adalah tidak sahih. Bahkan
ada riwayat yang sabit dari Baginda berkaitan
membaca surah al-Kahf pada hari Jumaat. Oleh itu
umat Islam dianjurkan membaca surah al-Kahf
pada hari Jumaat bermula pada malamnya.
Demikian juga tidak ada pengkhususan bacaan

O\&/O

surah Yasin pada waktu tertentu, namun surah
Yasin boleh dibaca pada bila-bila masa sahaja
tanpa penentuan waktu yang khusus.

MENGKHUSUSKAN ZIARAH KUBUR PADA
HARI RAYA

Umat Islam disunatkan menziarahi kubur pada bila-
bila masa tanpa mengkhususkan waktu dan hari
tertentu sama ada hari raya atau selainnya.
Perbuatan sesetengah pihak mengkhususkan
ziarah kubur pada pagi hari raya telah disalah
anggap seakan ia amalan agama yang dituntut.
Selain itu, perbuatan itu juga menyalahi tujuan asal
berhari raya di dalam lIslam iaitu sebagai hari
bergembira. Tiada sebarang fadilat khusus
menziarahi kubur pada pagi hari raya. Oleh itu,
mengkhususkan hari raya sebagai hari menziarahi
kubur adalah satu perbuatan yang menyalahi
sunnah Nabi SAW.

PENGGUNAAN PEMBESAR SUARA LUAR
MASJID

Islam mengajar umatnya menghormati hak orang
lain. Oleh itu seluruh masjid di negeri Perlis adalah
dilarang menggunakan pembesar suara luar untuk
selain Azan dan Igamah jika ia mengganggu

ketenteraman orang ramai. Termasuklah
20

memperdengarkan al-Quran, siaran kuliah dan
seumpamanya. Penggunaan pembesar suara luar
masjid adalah khusus untuk laungan Azan tanda
masuk waktu solat fardu dan laungan Igamah
sahaja. Boleh juga untuk pengumuman ringkas
yang membabitkan kepentingan bersama.

MEMPERDENGARKAN BACAAN AL-QURAN DI
TEMPAT AWAM

Al-Quran adalah Kalam Allah yang diturunkan
sebagai panduan manusia. Allah SWT berfirman:

T Sy caatie 12350 B 0 Al g
Maksudnya: "Kitab (Al-Qur'an) yang telah Kami
turunkan kepadamu dipenuhi barakah, agar manusia
menghayati ayat-ayatnya dan agar orang-orang

yang berakal mengambil pelajaran."
(Surah Sad: 29)

Oleh itu al-Quran hendaklah dibaca,
didengari dan difahami isi kandungannya untuk
diamalkan di dalam kehidupan. Memperdengarkan
bacaan al-Quran di kawasan-kawasan awam
termasuk gerai makan, restoran, sekolah dan
seumpamanya dalam keadaan yang menyebabkan
al-Quran diabaikan dan tidak dihormati serta boleh

O\&/O

memberi persepsi merendahkan nilaian al-Quran
adalah satu perbuatan yang ditegah.

TAKBIR MUQAYYAD

Imam masjid hendaklah memulakan Takbir
Mugayyad iaitu laungan bertakbir setiap kali selesai
menunaikan solat fardu lima waktu. Perlaksanaan
ini bermula selepas solat Subuh pada 9 Zulhijjah
berterusan sehingga solat Asar 13 Zulhijjah.

MENGGERAKKAN TABUNG MASJID KETIKA
KHATIB BERKHUTBAH

Tidak boleh menggerakkan tabung masjid ketika
khatib sedang berkhutbah Jumaat. Perbuatan ini
termasuk dalam perkara yang dapat memalingkan
tumpuan para jemaah dari mendengar khutbah
Jumaat. Nabi SAW telah bersabda:

GJ 258 omil fud e

Maksudnya: “Sesiapa yang bermain dengan batu
(ketika Khatib berkhutbah) maka telah sia-sia
(pahala Jumaatnya)”

(Riwayat Muslim)

Maka menggerakkan tabung ketika khatib
berkhutbah lebih utama menyebabkan sia-sia.

O\&/O

Dicadangkan tabung digerakkan sebelum khutbah
atau selepas solat Jumaat

BERDOA SELEPAS SOLAT JENAZAH

Berdoa sebaik sahaja selesai dari menunaikan solat
jenazah tidak termasuk di dalam adab dan tatacara
solat jenazah. Nabi SAW dan para sahabat baginda
tidak pernah melakukannya. Jika ia suatu yang
disunnahkan sudah pasti hal itu diriwayatkan
daripada Nabi SAW. Sebaliknya mereka memadai
dengan doa yang terdapat dalam solat Jenazah.
Oleh yang demikian umat Islam hendaklah
berusaha memastikan amalan mereka bertepatan
dengan sunnah Nabi SAW dengan tidak
menambahkan lagi sebarang doa selepas selesai
dari menunaikan solat Jenazah.

KENDURI ARWAH

Orang ramai berhimpun di rumah jenazah dan
dibuat makanan untuk mereka selepas jenazah
dikebumikan adalah termasuk perbuatan yang tidak
disukai berdasarkan perkataan Jarir bin ‘Abdillah
RA:

455 43 skl fasiios « ol Jal J) flassyl 2ai B8

Maksudnya: “Kami mengira berhimpun kepada
keluarga jenazah dan membuat makanan selepas
daripada pengebumian termasuk di dalam ratapan
(vang dilarang).”

(Riwayat Ahmad 6866 dan Ibn Majah 1612)

Ini menunjukkan perbuatan kenduri arwah
adalah suatu yang direka dan diada-adakan. la tidak
pernah dilakukan oleh Nabi SAW dan para sahabat
baginda dan mereka tidak pernah berhimpun di
rumah keluarga jenazah selepas pengebumian.

Berdasarkan sunnah, jika berlaku kematian,
sanak-saudara dan jiran-tetangga dianjurkan
supaya meringankan bebanan yang dipikul oleh
keluarga jenazah dan berusaha mengurangkan rasa
sedih yang menyelubungi mereka.

Sanak-saudara dan jiran tetangga dianjurkan
bersegera menyediakan makanan atau
seumpamanya untuk ahli keluarga jenazah yang
dapat meringankan bebanan dan kesedihan yang
mereka tanggung. Hal ini berdasarkan sabda Nabi
SAW sebaik sahaja sampai kepada baginda berita
syahidnya Jaafar bin Abi Tolib RA dalam
peperangan Mu’tah:

flalg G RAGT 055 . Lk aas JY sk

Maksudnya: “Buatkanlah untuk keluarga Jaafar
makanan, kerana sesungguhnya telah datang
kepada mereka perkara yang menyibukkan.”
(Riwayat al-Tirmizi 998 dan beliau menilainya
sebagai Hasan. Abu Daud 3132, Ibn Majah 1610.
Hadis ini juga dinilai Hasan oleh Ibn Kathir dan al-
Albani)

Kata al-Imam al-Syafi’ie:

o5i @ ol Y 15lans O a3 o3 5 ol ol Lol
Gy B3 51 Jal Jas

Maksudnya: “Dan aku suka bagi jiran jenazah atau
sanak saudaranya membuat makanan untuk ahli
keluarga jenazah pada hari kematian dan malamnya
yang dapat mengenyangkan mereka, kerana hal ini
adalah satu sunnah dan juga sebutan yang mulia
(kepada mereka). Hal ini termasuk dalam perbuatan
orang-orang yang baik sebelum dan selepas
daripada kita.”

(al-Umm 1/317)

Diperakukan dalam Mesyuarat
Majlis Agama Islam Dan Adat Istiadat Melayu Perlis
Bil 5/2018 pada 27 September 2018
25

MESYUARAT JAWATANKUASA FATWA
NEGERI PERLIS KALI KE-37 / 2018
11 SEPTEMBER 2018 / 1 MUHARRAM 1440H
BIL. 1/37 TAHUN 2018

FATWA IMAM ATAU MAKMUM MELIHAT
MUSHAF AL-QURAN DALAM SOLAT

Imam sebaik-baiknya membaca dari hafalannya.
Namun jika imam tidak memiliki kemampuan
hafalan dan bacaan yang baik, maka bolehlah bagi
imam membaca al-Quran dengan melihat mushaf
berdasarkan athar dari Umm al-Mukminin ‘Aisyah
RA yang berimamkan maulanya Zakwan seperti
yang terdapat di dalam Sahih al-Bukhari. Hal ini
hanya dilakukan di dalam solat sunat yang
digalakkan berdiri lama. Adapun solat fardu imam
membaca ayat al-Quran yang dihafalnya dan tidak
memberat-beratkan makmum. Ila berdasarkan
hadis Nabi SAW yang bersabda kepada orang yang
solat dengan cara yang salah:

OBANl (e das 5455 L B3I &

Maksudnya: “...Kemudian bacalah apa-apa yang
mudah dari ayat al-Quran...”

(Riwayat Muslim 724)

Dalam masa yang sama dilarang bagi makmum
mengubah keadaan solat yang asal sama ada
dalam bentuk memegang mushaf ataupun apa-apa
alatan untuk melihat bacaan ayat al-Quran yang
dibaca oleh Imam. Perbuatan tersebut menyalahi
sunnah yang sekurang-kurang hukumnya makruh.
Jika dijadikan kebiasaan solat dengan cara yang
demikian boleh membawa kepada bidaah. Ini
kerana kita diperintahkan untuk mengikuti keadaan
ataupun sifat asal solat sama ada perkataan atau
perbuatan yang telah ditunjukkan oleh Nabi SAW.

Di samping itu arahan asal ialah makmum
mendengar bacaan al-Quran secara khusyuk dan
dibimbangi makmum yang melihat mushaf boleh
menghilangkan khusyuk. Ini seperti firman Allah
SWT:

2, s

@) & yfsh il sl A T2 Bl 3

Maksudnya: “Dan apabila dibacakan Al Quran,
maka dengarkanlah baik-baik, dan diamlah agar
kamu mendapat rahmat.”

(al-A’raf: 204)

Majlis Agama Islam Dan Adat Istiadat Melayu Perlis

[ Diperakukan dalam Mesyuarat

Bil 5/2018 pada 27 September 2018

O\&/O

?

o



MESYUARAT JAWATANKUASA FATWA

12 SEPTEMBER 2018 / 2 MUHARRAM 1440H
BIL. 2/37 TAHUN 2018

FATWA PENGURUSAN LEBIHAN HARTA
PUSAKA

Harta yang ditinggalkan tanpa pewaris dalam
kalangan Ashab al-Furudh dan Asabah diuruskan
oleh MAIPs demi untuk kepentingan umat Islam.
Dalam masa yang sama pihak pengurusan MAIPs
wajar untuk memberikan keutamaan kepada Zawi
Arham jika ia dapat dilakukan. Hal ini lebih menepati
keperluan semasa dalam konteks perundangan
negara kita.

Diperakukan dalam Mesyuarat
Majlis Agama Islam Dan Adat Istiadat Melayu Perlis
Bil 5/2018 pada 27 September 2018

MESYUARAT JAWATANKUASA FATWA
NEGERI PERLIS KALI KE-37 / 2018
12 SEPTEMBER 2018 / 2 MUHARAM 1440H

BIL. 3/37 TAHUN 2018

FATWA PERTANDINGAN DAN WANG
PERTANDINGAN

Hukum pertandingan adalah harus sekiranya
hadiah datang dari pihak ketiga (yang tidak
menyertai pertandingan) dan yuran yang dibayar
oleh peserta hanya digunakan untuk kepentingan
peserta itu sendiri dengan nilai yang setara seperti
untuk makan minum dan kos pengurusan yang lain.

Namun semua pertandingan hendaklah tidak
membawa kepada perkara-perkara yang haram
atau meninggalkan kewajipan agama seperti
pertandingan yang mendedahkan aurat,
meninggalkan solat, memperbodohkan akal,
menjatuhkan maruah, merosakkan moral,
menimbulkan permusuhan, merosakkan alam
sekitar dan seumpamanya.

Adapun penganjuran pertandingan yang
membabitkan yuran ke atas peserta untuk dijadikan
hadiah sama ada keseluruhan yuran atau
sebahagiannya adalah haram kerana wujudnya
elemen atau unsur perjudian.

Namun pertandingan yang membabitkan
pertaruhan berbayar (yuran pertandingan) atau
apa-apa nilai harta adalah diharuskan jika
memenuhi syarat-syarat berikut:

. Hendaklah tidak bergantung kepada nasib semata-

mata yang tidak berasaskan kepada ilmu atau
kemahiran yang diiktiraf syarak. Ini seperti
pertandingan teka nombor, gores dan menang,
pertandingan berat ikan yang dipancing,
pertandingan teka pasukan bola yang menang,
lempar dadu dan seumpamanya.

Terdapat tidak kurang satu pertiga (1/3) dari peserta
(muhallil) yang berkelayakan dan berdaya saing
menyertai pertandingan tanpa dikenakan bayaran
pertaruhan. Misalnya jika 30 pasukan bola sepak
bertanding 10 daripadanya hendaklah dikecualikan
dari dikenakan yuran pertandingan.

Jika kedua-dua atau salah satu syarat di atas tidak
dipenuhi, maka pertandingan tersebut adalah
dilarang.

Diperakukan Dalam Mesyuarat
Majlis Agama Islam Dan Adat Istiadat Melayu Perlis
Bil 6/2018 pada 6 Disember 2018

FATWA BITCOIN

Bitcoin yang dicipta oleh Satoshi Nakamoto
dibentuk dengan matlamat menyediakan suatu
perantara pembayaran yang menawarkan
kemudahan alternatif ‘peer to peer electronic cash
system’ yang membolehkan pemilik unit-unit Bitcoin
memindahkan pemilikan unitnya kepada pihak lain
sebagai bayaran bagi khidmat, pembelian aset atau
kiiman wang (remittance) dengan lebih pantas,
murah dan mudah tanpa perlu melalui medium
institusi kewangan. la juga boleh mengelakkan caj
perkhidmatan kewangan yang tinggi dan
menambah baik integriti setiap pemindahan
tersebut hasil penggunaan teknologi anti-godam
block chain dan ‘distributed legder’ melalui
ekosistem yang telah berfungsi.

Selain itu, Bitcoin juga didagangkan di pasaran
crypto pemilikan swasta tanpa sebarang kawal selia
oleh mana-mana negara, yang mana permintaan
dan penawaran melalui platform perdagangan
tersebut menjadikan nilai Bitcoin naik dan turun
malah adakalanya kadar turun dan naiknya berada
pada tahap yang sangat tinggi berbeza dengan
kadar kebiasaan bagi instrumen pelaburan sedia
ada yang lain.

Dalam penentuan hukum Bitcoin, terdapat banyak
perbezaan pendapat di kalangan para ulama dalam
menentukan klasifikasi, sifat dan status Bitcoin dari
sudut kesahihan nilai dan pengiktirafannya sebagai
harta bernilai (Mal Mutagawwam). Selain itu,
perbezaan seterusnya di kalangan para ulama
adalah dalam menentukan hukum bertransaksi
dengan Bitcoin yang merangkumi proses
berdagang (menjual & membeli), menyimpan dan
menggunakannya serta kewajiban zakat ke
atasnya.

Setelah mendengar pembentangan dari pihak yang
berpengetahuan dan berpengalaman dari sudut
teknikal, pihak kami berpandangan seperti berikut :

. Sifat dan kesahihan nilai harta pada Bitcoin :

lanya sah dan boleh diiktiraf sebagai punyai nilai
harta berdasarkan sifat ‘multi-function and benefit’

O\&/O

yang diperolehi oleh pemilik Bitcoin. Antara faedah
atau manfaat yang dimaksudkan adalah :

Akses kepada ekosistem lengkap yang
membolehkan pemindahan milik dilaksana dengan
selamat dan tepat.

Kebolehan untuk disimpan dan dipindah milik
kepada pihak lain dengan mudah, pantas dan
murah.

Kebolehan ia untuk didagangkan di pasaran crypto
terbuka.

Penerimaan sesetengah pihak terhadapnya
sebagai perantara pembayaran.

Penggunaan teknologi block chain yang menambah
ciri ketelusan, keselamatan Bitcoin serta nilainya.

Justeru itu, Bitcoin boleh disifatkan sebagai aset
digital dalam bentuk yang unik serta mempunyai
pelbagai manfaat tersendiri yang harus (mubah)
khususnya bagi komuniti yang tahu mengguna dan
memanfaatkannya.

Bitcoin pada ketika ini juga dianggap tidak
mencukupi syarat bagi klasifikasi mata wang,
maka ia tidak boleh dianggap sebagai mata wang
serta tidak terpakai ke atasnya garis panduan
hukum Sarf.

. Harus bertransaksi dengan Bitcoin sebagai

perantara pembayaran, pemindahan wang, aset

O\&/O

simpanan dan berdagang dengannya. Namun
hendaklah mengambil kira apa yang disebutkan
dalam perkara lima (5) di bawah.

Disebabkan Bitcoin diiktiraf sebagai aset bernilai,
maka setiap pemilikan yang melebihi nilai 85 gram
emas serta cukup tempoh pemilikan selama satu
tahun, wajib ke atas pemilik Bitcoin untuk
membayar zakat harta sebanyak 2.5 % dari nilai
semasa Bitcoin tersebut.

. Mereka yang ingin menggunakan Bitcoin juga wajib

memahami selok belok penggunaan Bitcoin. Ini
penting bagi mengelakkan elemen gharar sewaktu
menggunakannya. Selain itu, pihak terbabit juga
mesti terlebih dahulu memahami tahap tinggi risiko-
risiko yang berkait dengan transaksi Bitcoin.

Hukum penggunaan Bitcoin boleh berubah menjadi
HARAM atau ditegah disebabkan beberapa faktor
luaran seperti :

Apabila diharamkan penggunaannya oleh kerajaan
ketika itu ia juga menjadi haram dari segi hukum
Syariah atas dasar kemaslahatan awam dan
mengelak mudarat menurut penilaian oleh pihak ulil
amri.

Apabila menyertai SKIM Bitcoin melalui skim cepat
kaya anjuran orang tengah atau syarikat
pengantara yang menjanjikan keuntungan tetap
atau lumayan. Ini adalah HARAM dari sudut syariah
dan juga undang-undang setempat. Inilah yang
menyebabkan ada yang membeli Bitcoin melalui
akaun yang dimiliki syarikat seperti itu lalu
berlakunya penipuan.

Diperakukan dalam Mesyuarat
Majlis Agama Islam Dan Adat Istiadat Melayu Perlis
Bil 6/2018 pada 6 Disember 2018

FATWA PENENTUAN HARI RAYA AL- ADHA
DAN PUASA ARAFAH

Mana-mana negara yang sama matla’nya
hendaklah berhari raya pada tarikh yang sama.
Demikian juga penentuan puasa Arafah. Manakala
mana-mana negara yang berlainan matla’nya,
maka penentuan hari raya berdasarkan keputusan
ulil amri kerana ia membabitkan syi’ar menzahirkan
kesatuan bersama umat Islam di sesuatu tempat.

Manakala penentuan puasa sunat Arafah
merupakan perkara khilaf dalam kalangan ulama.
Majoriti para ulama memfatwakan supaya setiap
orang mengikut penentuan 9 Zulhijjah di negara
masing-masing dan pandangan ini mempunyai
alasan-alasan yang kukuh. Namun oleh kerana ia
merupakan amalan peribadi, maka seseorang
berhak memilih puasa sama ada menurut hari
wukuf di Arafah atau berdasarkan hari ke-9 Zulhijjah
bagi negara-negara yang berlainan matla’.

O\&/O

Antara dalilnya :

Firman Allah SWT :

Terjemahannya : Mereka bertanya kepadamu
(wahai Muhammad) mengenai (peredaran) anak-
anak bulan. Katakanlah: "(peredaran) anak-anak
bulan itu menandakan waktu-waktu (urusan dan
amalan) manusia, khasnya ibadat Haji. (al-Baqarah
:189)

Sabda Rasulullah SAW :
251 gy O plads a3 3haills Gshsiad a5 Ajlall

Terjemahannya: Puasa ialah hari kamu semua
berpuasa, berbuka adalah hari kamu semua
berbuka dan Hari Raya Korban adalah hari kamu
semua melakukan ibadah korban. (HR al-Imam al-
Tirmizi)

Dalam masa yang sama dunia Islam digesa supaya
menzahirkan kesatuan dalam penentuan hari-hari
penting di dalam Islam.

Diperakukan Dalam Mesyuarat
Majlis Agama Islam Dan Adat Istiadat Melayu Perlis
Bil. 6/2018 pada 6 Disember 2018

FATWA BERKAITAN ARAH KIBLAT

Islam adalah agama yang menyuruh agar
memudahkan urusan umatnya termasuklah
menuntut umatnya tidak menyusahkan dalam
urusan kiblat ini. Ini adalah kerana nas al-Quran
menyebut agar seseorang menghadap ke arah
masjidil haram dengan menggunakan perkataan
_k4 (arah atau separuh) sebagaimana firman Allah
SWT dalam surah al-Baqarah ayat 149:

Gl A AT sl S 9635 058 a5 Ei2 05
L)jjﬂ-*-’ J.O.;.::JJ\\.A)

Terjemahannya: Dan dari mana sahaja engkau
keluar (untuk mengerjakan sembahyang), maka
hadapkanlah mukamu ke arah Masjid Al-Haram;
dan sesungguhnya perintah berkiblat ke Kaabah itu
adalah benar dari Tuhanmu. Dan (ingatlah) Allah
tidak sekali-kali lalai akan segala apa yang kamu
lakukan.

O\&/O

Allah mengetahui bahawa mustahil orang yang
berada jauh untuk menghadap ke Masijidil Haram.
Maka yang diperintahkan adalah menghadap ke
arah masijidil haram.

Nabi S.A.\W bersabda :

EVERI TS (e

Terjemahannya : Arah antara timur dan barat
adalah giblat. (HR al-Imam al-Tirmizi, Sahih)

Oleh itu, bagi muslim yang berada dalam Masjidil
Haram hendaklah dia menghadap ke arah kaabah
yang dilihatnya. Sementara mereka berada di luar
Masijidil Haram hendaklah menghadap ke arah
Masijidil Haram. Adapun mereka yang berada di luar
dari Mekah hendaklah dia menghadap ke arah
tanah haram.

Asalnya hendaklah seseorang berusaha mencari
arah kiblat yang tepat iaitu 291 darjah ke 293 darjah
dari utara bagi negara Malaysia. Walau
bagaimanapun bagi seseorang yang ingin solat
memadailah dengan panduan arah kiblat yang
sedia ada di tempat tersebut atau yang diketahui
olehnya berdasarkan kemudahan sekadar yang dia
mampu. Selagi mana seseorang menghadap ke

O\&/O

arah Masjidil Haram, maka solatnya sah. Tidak
disyaratkan kesahihan solatnya itu dengan dia
menghadap tepat ke Masjidil Haram. Hal ini kerana
penentuan arah kiblat sejak zaman dahulu adalah
berdasarkan sangkaan yang kuat (oY 44&) dengan
petunjuk-petunjuk yang ada.

Sesiapa yang telah solat dengan arah yang
dipercayainya sebagai arah kiblat, kemudian
setelah selesai solatnya dia mendapati arah
tersebut salah, maka tidak wajib baginya untuk
mengulangi solatnya.

Adapun bagi masjid-masjid pada zaman ini yang
diwujudkan setelah adanya peralatan teknologi
moden hendaklah berusaha mencari arah yang
tepat dengan menggunakan kemudahan yang
diiktiraf. Begitu juga masjid-masjid yang dibina dan
didapati arah kiblatnya kurang tepat berdasarkan
alatan moden masa Kkini, ia boleh kekal dengan
binaan / keadaan asalnya selagi tidak melebihi 45
darjah dari arah yang tepat ke kiri atau ke kanan.

Apa yang dimaksudkan arah menghadap itu
hendaklah tidak melebihi 45 darjah dari arah kiblat
mengambil kira sudut setiap arah iaitu utara,
selatan, timur dan barat yang mempunyai 90 darjah
bagi setiap sudut. 45 darjah itu juga berdasarkan
arah yang Nabi SAW sebutkan iaitu timur dan barat.

O\&/O

Apabila melebihi 45 darjah dari arah yang tepat
akan mengakibatkan seseorang akan terkeluar dari
arah tersebut kerana arah keseluruhannya 90
darjah. Maka arah yang paling tengah dalam 90
darjah adalah 45 darjah ke kanan dan 45 darjah ke
Kiri.

Nabi SAW bersabda :

b3 lind Yo dliall L5705 SI6 Taslal K561 13)
l935¢ 31 19852 S0

Terjemahannya : Jika kamu datang ke tandas,
maka janganlah kamu menghadap kiblat dan
membelakanginya. Akan tetapi, hadaplah ke arah
timur atau barat. (HR al-Imam al-Bukhari dan al-
Imam Muslim)

Q 2.9]0\

293.  45°

452 8

Rajah di atas menunjukkan contoh sudut 45 darjah
ke kiri dan ke kanan dari arah kiblat pada sudut
291 darjah.

Diperakukan dalam Mesyuarat
Majlis Agama Islam Dan Adat Istiadat Melayu Perlis
Bil. 6/2018 pada 6 Disember 2018

FATWA HUKUM KAHWIN LARI ATAU LUAR
NEGARA

Perkahwinan yang berlaku ke atas satu-satu
pasangan di luar negara melibatkan beberapa
kategori iaitu:

. Pasangan yang berada di negara luar dan

menghadapi kesukaran yang besar untuk
mendapatkan keizinan wali yang asal sehingga
terpaksa menggunakan wali hakim. Perkahwinan
sebegini adalah sah.

. Pasangan yang sengaja keluar dari negara yang

sepatutnya mereka berkahwin.

Untuk kategori yang kedua ini, ia melibatkan dua
sebab:

. Mengelakkan diri daripada birokrasi pihak

pentadbiran perkahwinan setempat

Melarikan diri daripada wali.

O\&/O

Berhubung dengan sebab pertama, jika satu-
satu pasangan keluar negara bersama wali atau
setelah mendapat keizinan wali, perkahwinan itu
sah tanpa ragu. Jika bakal isteri seorang janda,
memadai dengan mendapatkan persetujuan wali.
Jika saudara baru, boleh menggunakan wali hakim.

Berhubung dengan sebab kedua, jika
sekiranya wanita itu seorang anak dara dan walinya
pula enggan mewalikan perkahwinannya (adhl)
tanpa sebarang sebab yang munasabah,
perkahwinan ini juga adalah sah dengan syarat dia
dapat membuktikan keengganan wali tersebut
untuk mewalikan perkahwinannya. Jika tidak,
perkahwinannya dikira sebagai fasid dan hendaklah
mengulangi semula akad perkahwinan itu dengan
keizinan wali. Sekiranya mempunyai zuriat dalam
tempoh tersebut, nasabnya dikira sabit. Jika wali
membantah perkahwinan kerana pasangan secara
jelas tidak sekufu dan dipersetujui oleh pihak
berkuasa agama, maka perkahwinan itu terbubar.

Berhubung dengan perkahwinan-
perkahwinan yang berlaku sebelum itu yang telah
diyakini oleh satu-satu pasangan sebagai sah, Allah
memaafkan apa yang telah lepas itu. Akad nikah
tidak perlu diulangi manakala nasab anak-anak
mereka dikira sabit.

Jawatankuasa  Fatwa  Negeri  Perlis
menasihatkan pihak berkuasa agama negeri
supaya memudahkan urusan perkahwinan dengan
mengelakkan karenah birokrasi yang
membebankan.

Diperakukan dalam Mesyuarat
Majlis Agama IslamDan Adat Istiadat Melayu Perlis
Bil. 3/2019 pada 22 April 2019.

FATWA STATUS PENGURUSAN LESEN
EKSAIS (MINUMAN KERAS) DI NEGERI PERLIS

Berdasarkan hukum syarak, minuman keras (arak)
merupakan minuman yang diharamkan ke atas
setiap orang Islam. Pemerintah hendaklah
memainkan peranan menghalang sebarang aktiviti
berkaitan minuman keras dalam kalangan
masyarakat orang Islam.

Bagi orang bukan Islam, mereka tidak boleh
dilarang daripada meminum minuman keras atas
alasan syarak. Walau bagaimanapun pemerintah
boleh melarang minuman keras kepada bukan
Islam atas alasan pentadbiran atau mengenakan
peraturan-peraturan khusus minuman keras ke atas
mereka.

Jika sekiranya pemerintah dalam sesebuah
negeri mengizinkan bukan Islam meminum
minuman keras mengikut peraturan-peraturan
tertentu, ia tetap tidak menjadi halangan dan
kesalahan kepada pemerintah untuk mengenakan
cukai ke atas minuman tersebut seperti yang
dilakukan pada barangan yang lain. Ini kerana
pengambilan cukai berkaitan dengan kos
pentadbiran adalah menjadi hak pemerintah untuk
mengutipnya.

Cukai yang dikutip itu bukan bertujuan
membantu menggalakkan aktiviti minuman keras,
sebaliknya sebagai satu usaha untuk mengekang
aktiviti tersebut daripada berlaku secara mudah.

Cukai berkenaan boleh dinaikkan ke satu
tahap yang boleh membebankan peminumnya, jika
difikirkan perlu oleh pihak yang berkuasa. Cukai
tersebut juga boleh digunakan untuk pengurusan
pentadbiran sepertimana cukai-cukai yang lain
tanpa perlu diasingkan daripada cukai-cukai
tersebut.

Majlis Agama IslamDan Adat Istiadat Melayu Perlis
Bil. 3/2019 pada 22 April 2019.

[ Diperakukan dalam Mesyuarat

GARIS PANDUAN TENTANG BEBERAPA
KRITERIA BERKAITAN DENGAN PEMBINAAN
MASJID DAN PUSAT ISLAM UNIMAP

(JAWAPAN KEPADA SURAT UNIMAP
BERKAITAN PANDUAN PEMBINAAN MASJID)

Membina tandas satu bumbung dengan masijid.

Jawapan:

Tandas dan masjid mestilah berasingan yang dapat
membezakan antara ruang solat dan tandas,
sekalipun bersambungan bumbung. Apa yang
penting dapat memelihara kebersihan dan
keselesaan ruang solat.

Jika pemisahan bangunan lebih menampakkan
kemuliaan masjid dan lebih dapat menjaga
kebersihannya, maka ia lebih afdal.

NEGERI PERLIS TAHUN 201 87202@03

Membina tandas membelakangi atau sisi kiblat.

Jawapan:

Tandas boleh dibina di mana-mana arah yang
bersesuaian yang tidak mencacatkan gambaran
masjid. Namun hendaklah dipastikan ia tidak
menghadap atau  membelakangkan  kiblat.
Sebaliknya hendaklah ke arah kanan atau kiri kiblat.

Adakah salah jika lantai tandas separas dengan
lantai masjid?

Jawapan:

Tidak ada penetapan dalam hal ini. Apa yang
penting pembinaan tersebut tidak mudah
mencemarkan kebersihan masjid.

Berapakah jumlah anak tangga mimbar masjid?

Jawapan:

Sabit dalam beberapa hadis yang sahih
menyatakan mimbar Nabi SAW memiliki tiga anak
tangga. Sebahagian ulama memahami ia dibuat
sebegitu berdasarkan keperluan di zaman tersebut.
Hal ini dilihat kepada tujuan mimbar dibina, iaitu
bagi memenuhi keperluan jemaah yang ramai untuk
melihat dan mendengar suara khatib yang sedang
berkhutbah. Justeru sebaik-baik mimbar adalah
mimbar yang dibina bersesuaian dengan keperluan

O\&/O

masjid, bergantung kepada keluasan dan bilangan
jemaah yang mampu ditampung. Tiada
pembaziran, tanpa tujuan bermegah-megah, tidak
mengganggu dan menyempitkan ruang masjid.

Membina mimbar yang terlalu tinggi tanpa
keperluan menyanggahi tujuan kewujudan mimbar
iaitu memudahkan jemaah mendengar dan melihat
khatib.

Kedudukan tangga mimbar.

Jawapan:

Kedudukan tangga mimbar Nabi SAW adalah
menghadap jemaah kerana itu bersesuaian dengan
keperluan ketika itu di mana baginda duduk di atas
salah satu anak tangga mimbar itu. Adapun jika
anak tangga itu bukan bertujuan untuk khatib duduk
di atasnya, ia boleh dibina pada mana-mana arah
menurut keperluan.

Khatib naik dari arah belakang, hadapan atau tepi?

Jawapan:
Sama seperti jawapan 4 dan 5.

7. Adakah boleh berdiri ketika mengambil wudhu?

Jawapan:
Boleh berwudhu sambil berdiri ataupun duduk
berdasarkan keperluan seseorang yang berwudhu.

8. Adakah perlu wujudkan tempat wudhu khas untuk
kemudahan OKU?

Jawapan:

Jika dengan mewujudkan tempat wudhu khas
kepada golongan OKU lebih mesra OKU dan
jemaah lainnya. Maka itulah yang sebaik-baiknya.
Hal seumpama ini bergantung kepada keperluan
berdasarkan penilaian pihak masjid berkaitan.

9. Kolah air perlu bertutup atau terbuka?

Jawapan:

Kolah tertutup atau terbuka bergantung kepada
keperluan. Walau bagaimanapun penyediaan
tempat wuduk tidak semestinya berbentuk kolah.
Perkara yang penting hendaklah tempat wuduk itu
mesra pengguna, dan mesra pengurusan
kebersihan.

10.Bagaimana dengan saiz kolah?
Jawapan:
Menurut Mazhab Syafie, saiz kolah jika diukur
dengan ukuran semasa sekurang-kurangnya
tempat yang boleh memuatkan 270 liter air. Walau
bagaimanapun  majoriti  para ulama tidak
menetapkan kadar isi padu kolah. Justeru tiada
penetapan sebenar saiz kolah untuk masjid di
Perlis. la bergantung kepada keperluan setempat.
11. Perlukah diwujudkan tempat sandar iktikaf di saf
pertama?
Jawapan:
Tidak perlu mewujudkan tempat sandar iktikaf
tersebut.
{ Diperakukan dalam Mesyuarat
Majlis Agama Islam Dan Adat Istiadat Melayu Perlis
Bil. 3/2019 pada 22 April 2019.

MESYUARAT JAWATANKUASA FATWA
NEGERI PERLIS KALI KE-40 / 2019
28-29 MAC 2019 / 21-22 REJAB 1440H
BIL. 2/40 TAHUN 2019

FATWA ISTERI BERHAK MENUNTUT
TALAK DISEBABKAN ANCAMAN
MEROKOK

Rokok dari sudut kesihatan mendatangkan
kemudaratan kepada yang menghisapnya dan juga
sesiapa yang menghidu asapnya. Demikian juga
mengganggu mereka yang bergaul dengannya
seperti bau yang busuk.

Maka, isteri seorang perokok yang terancam
kesihatannya atau terganggu kehidupannya
disebabkan tabiat merokok suaminya boleh
menuntut fasakh. Pihak mahkamah hendaklah
membuat penilaian tentang kemudaratan ini
terhadap isteri.

Hak penjagaan anak yang masih kecil tidak
boleh diberikan kepada bapa atau ibu yang
merokok jika didapati tabiat itu mendatangkan

kemudaratan kepada anak berkenaan. Hal ini akan
dinilai di mahkamah.

Demikian apa-apa bahan yang diambil oleh
suami yang memberikan kesan yang
memudaratkan kepada isteri. Ini seperti dadah,
ketum dan seumpamanya.

Diperakukan dalam Mesyuarat
Majlis Agama Islam Dan Adat Istiadat Melayu Perlis
Bil. 3/2019 pada 22 April 2019.

MESYUARAT JAWATANKUASA FATWA
NEGERI PERLIS KALI KE-40 / 2019
28-29 MAC 2019 / 21-22 REJAB 1440H
BIL. 3/40 TAHUN 2019

PANDUAN MENGENAI KEWAJIPAN MASJID
DAN JAWATANKUASA KARIAH MEMBAYAR
HUTANG TUNGGAKAN BIL-BIL UTILITI

Wang yang disumbangkan oleh orang ramai
hendaklah digunakan untuk pengurusan masijid
termasuk membayar bil-bil utiliti. Menjadi satu
kewajipan kepada pihak yang menguruskan wang
sumbangan masjid memastikan hak-hak pihak yang
terlibat dibayar. Perbuatan sengaja tidak membayar
atau menangguhkan pembayaran tanpa sebab
munasabah sedangkan berkemampuan adalah
satu kecuaian terhadap amanah dalam pengurusan
dan satu kezaliman di sisi syarak. Rasulullah
S.A\W. bersabda, berdasarkan hadis yang
diriwayatkan daripada Abu Hurairah RA:

Terjemahannya: “Penangguhan membayar hutang

oleh pihak yang berkemampuan adalah satu
kezaliman.” [HR Bukhari dan Muslim]

O\&/O

Dan bagi pihak pengurusan masjid yang sengaja
tidak menunaikan amanah adalah termasuk di
dalam sabda Nabi SAW yang diriwayatkan daripada
Abu Hurairah RA

T I L h G F . (% Y Tn ey AT
cCald Jeg 135« LIS &5 13) el 33l 4l

Terjemahannya : “Tanda orang munafiq itu ada tiga
. Apabila bercakap dia berdusta, apabila berjanji dia
mungkiri dan apabila diberi amanah dia khianat”.
[HR Bukhari dan Muslim]

Jika wang sumbangan tidak mencukupi,
masyarakat Islam hendaklah tolong-menolong
memastikan pengurusan masjid terbabit dapat
dijalankan dengan baik. Dalam konteks Negeri
Perlis, wang Baitulmal yang bersumberkan
daripada umat Islam, boleh digunakan membantu
masjid yang tidak berupaya.

Majlis Agama Islam Dan Adat Istiadat Melayu Perlis
Bil. 2/2018 pada 15 Mac 2018

Diperakukan dalam Mesyuarat ]

MESYUARAT JAWATANKUASA FATWA
NEGERI PERLIS KALI KE-40 / 2019
28-29 MAC 2019 / 21-22 REJAB 1440H
BIL. 4/40 TAHUN 2019

FATWA WALI ANAK YANG DITUDUH TIDAK
SAH TARAF ATAU HASIL ROGOL

Tidak ada pihak yang boleh menafikan
nasab kepada seseorang bapa yang menjadi suami
yang sah kepada wanita yang melahirkan
seseorang anak semasa dalam tempoh
perkahwinan dan keabsahannya sebagai wali nikah
melainkan si suami itu sendiri yang menafikan
nasab tersebut. Maka haram menafikan nasab
seseorang anak melainkan mempunyai bukti yang
sah di sisi syarak.

Menjadi tanggungjawab setiap individu
muslim menutup keaiban pihak yang lain. Demikian
juga pihak pengurusan agama hendaklah menutup
keaiban pihak yang berada di bawah urusannya.

Bagi anak yang tidak mempunyai wali nasab
atau dinafikan oleh wali nasab, akad nikah boleh
dilakukan dengan menggunakan wali hakim dengan

<43 O\&/® -



HIMPUNAN

KEPUTUSAN FATWA
NEGERI PERLIS TAHUN 2018-2020

O\&/® B
pelbagai cara atau ungkapan vyang dapat
menyembunyikan keaiban yang lepas. Ini seperti
“‘Aku nikahkan dikau dengan (nama pengantin
perempuan) dengan mas kahwin sebanyak (jumlah
mas kahwin)”, tanpa perlu menyebut dalam akad
tersebut apa-apa ungkapan yang boleh
menimbulkan keaiban kepada mana-mana pihak.

Diperakukan dalam Mesyuarat
Majlis Agama Islam Dan Adat Istiadat Melayu Perlis
Bil. 3/2019 pada 22 April 2019.

MESYUARAT JAWATANKUASA FATWA
NEGERI PERLIS KALI KE-41 / 2019
7 MEI 2019 / 2 RAMADAN 1440H
BIL. 1/41 TAHUN 2019

FATWA HUKUM BERKAITAN
MAJLIS KHATAM AL-QURAN SECARA
BERJAMAAH

Definisi khatam al-Quran ialah membaca al-
Quran dari surah al-Fatihah sehingga An-Nas sama
ada dengan diadakan majlis atau tidak.

Berhimpun untuk membaca dan mempelajari
al-Quran mempunyai sandaran dari hadis Nabi
SAW dan merupakan sesuatu yang digalakkan.
Adapun berhimpun untuk maijlis khatam al-Quran
tidak terdapat riwayat yang sahih baginda Nabi
SAW  melakukannya atau menyuruh kita
melakukannya. Namun, terdapat dalam kalangan
salaf yang mengamalkannya.

Asal khatam al-Quran tidak memerlukan
majlis kerana apabila seseorang membaca al-
Quran dari awal sehingga akhir bermakna dia telah
mengkhatamkan al-Quran.

<3 O\&/O e

Namun, jika ingin diwujudkan sesuatu maijlis
bagi tujuan tertentu maka pihak yang ingin
mengadakan majlis khatam al-Quran hendaklah
memenuhi perkara-perkara berikut:

. Tidak menganggap khatam al-Quran memerlukan

majlis khatam al-Quran. Jika sesiapa membaca al-
Quran keseluruhan tanpa mengadakan majlis
khatam al-Quran tidak mencacatkan pahala
pembacaannya.

. Tiada penetapan waktu, tatacara, wirid dan doa

khusus. Apa sahaja doa yang bersesuaian boleh
dibaca dengan memenuhi adab-adab doa.

. Majlis khatam al-Quran tidak semestinya dengan

penyediaan makanan dan perhiasan tertentu.
Demikian juga tiada fadhilat khusus menyediakan
makanan tertentu seperti menyediakan pulut
kuning. Namun jika disediakan tanpa sebarang
kepercayaan tertentu sekadar makanan biasa
adalah dibolehkan.

. Majlis khatam al-Quran itu tidak menyebabkan

timbulnya riya’ dan menunjuk-nunjuk amalan soleh
kepada orang ramai bahawa seseorang telah
khatam al-Quran sebaliknya sekadar satu galakan.

Perhimpunan  tersebut hanyalah  bertujuan
menggalakkan bacaan al-Quran dan mempelajari
bacaan yang betul.

. Menghadiri majlis khatam al-Quran tidak

menjadikan seseorang telah mendapat pahala
membaca keseluruhan al-Quran jika dia sendiri
tidak membaca keseluruhan al-Quran.

. Memastikan setiap orang yang membaca menepati

hukum-hakam tajwid terutamanya yang berkaitan
dengan hukum wagaf dan ibtida’. Jika bacaan
beramai-ramai dengan serentak boleh
menyebabkan berlaku kesalahan pada hukum-
hakam tajwid, maka hendaklah dielakkan. Cara
yang terbaik ialah ada pihak yang membaca
manakala yang lain mendengar dan menyemaknya
secara bergilir.

. Majlis tersebut tidak mengganggu orang lain

dengan bacaan khususnya di dalam masijid atau di
tempat-tempat yang dikhususkan untuk perkara lain
seperti waktu pembelajaran sedang berjalan di
sekolah.

Majlis Agama Islam & Adat Istiadat Melayu Perlis

[ Diperakukan dalam Mesyuarat

Bil. 4/2019 pada 27 Jun 2019

MESYUARAT JAWATANKUASA FATWA
NEGERI PERLIS KALIKE - 41 / 2019
7 MEI 2019 / 2 RAMADAN 1440H
BIL. 2/41 TAHUN 2019

PENETAPAN KADAR ZAKAT FITRAH NEGERI
PERLIS TAHUN 1440H /2019M

Kadar Zakat Fitrah Negeri Perlis tahun 1440H
/2019M adalah sebanyak RM 7.00 dan bagi umat
Islam yang menunaikan fitrah dengan beras, kadar
pengeluaran adalah sebanyak satu gantang nabawi
(2.6 kilogram) bagi tiap-tiap seorang. (Keputusan ini
telah dibuat secara edaran pada 18 April 2019)

Diperakukan dalam Mesyuarat
Majlis Agama Islam & Adat Istiadat Melayu Perlis
Bil. 4/2019 pada 27 Jun 2019

MESYUARAT JAWATANKUASA FATWA
NEGERI PERLIS KALI KE-42 / 2019
14-15JULAI 2019 / 11-12 ZULKAEDAH 1440H
BIL. 2/42 TAHUN 2019

FATWA JARAK SOLAT QASAR

Jarak perjalanan seseorang ke destinasi tertentu
dibolehkan qasar berdasarkan kepada dua
penilaian iaitu:

. Berdasarkan kepada jarak iaitu lebih kurang 80 KM

dan ini merupakan pendapat jumhur ulama. Tidak
ada hadis yang sahih yang menetapkan jarak ini.
Namun, terdapat riwayat daripada Ibn Abbas yang
mengambil kira jarak antara Mekah dengan Taif dan
Mekah dengan Jeddah.

Berdasarkan kepada ‘uruf yang mengambil kira
sesuatu jarak perjalanan sebagai musafir. ‘Uruf ini
mengambil kira kedudukan persiapan dan
kesukaran yang berlaku dalam musafir tersebut.
Pendapat ini tidak menghadkan jarak tertentu.

Tokoh-tokoh seperti Ibn Qudamah al-Maqdisi, |bn
Taimiyyah, Ibn al-Qayyim, al-Syawkani,
Muhammad Saleh bin ‘Uthaimin, al-Albani, al-
Qaradhawi dan lain-lain menyokong pendapat ini.

Jika seseorang berkeyakinan yang ‘uruf
perjalanannya itu suatu permusafiran, walaupun
kurang daripada jarak 80 KM, perjalanan tersebut
dikira musafir. Namun, jika sukar untuk menentukan
kelayakan perjalanannya untuk dianggap sebagai
musafir, boleh berpegang dengan pendapat jumhur
ulama yang menetapkannya lebih kurang 80 KM
sahaja untuk melayakkannya dikira sebagai
musafir.

Para ulama bersepakat, jika seseorang syak
sama ada musafirnya itu layak atau tidak untuk
dinamakan sebagai musafir, ia perlu merujuk
kepada asal kewajipan solat iaitu perlu ditunaikan
secara tamam dan tidak boleh menunaikannya
secara qasar. Jika seseorang meyakini
perjalanannya suatu permusafiran, dia digalakkan
untuk melakukan gasar kerana Ibn Umar telah
meriwayatkan bahawa Nabi S.AW., Abu Bakar
R.A, Umar R.A dan Uthman R.A sentiasa
melakukan qasar dalam permusafiran. Jika dia
menunaikan solat di belakang imam yang
menunaikan solat secara tamam (4 rakaat), dia
hendaklah melengkapkan solatnya seperti solat

O\&/O

?

o



HIMPUNAN

KEPUTUSAN FATWA

NEGERI PERLIS TAHUN 2018-2020
<3 O\&/O e

imam tersebut. Ini berdasarkan riwayat daripada Ibn
Abbas dalam Musnad Ahmad. Berhubung dengan
solat jama’, ia dibolehkan dalam permusafiran.

Diperakukan dalam Mesyuarat
Majlis Agama Islam dan Adat Istiadat Melayu Perlis
Bil 5./2019 pada 5 September 2019

MESYUARAT JAWATANKUASA FATWA
NEGERI PERLIS KALI KE-42 / 2019
14-15JULAI 2019 / 11-12 ZULKAEDAH 1440H
BIL. 4/42 TAHUN 2019

HUKUM MEMBASUH PAKAIAN DENGAN
MESIN BASUH

Asal sesuatu pakaian yang bersih dimasukkan oleh
seseorang ke dalam mesin basuh tidak dikira
bernajis melainkan terbukti kenajisannya.

Pakaian dicuci dengan menggunakan air yang
bersih dan bahan-bahan yang boleh
membersihkan. Setelah sesuatu pakaian itu dicuci
dengan satu proses penyucian sehingga tiada lagi
kesan najis sama ada bau, rasa dan warna, maka
dikira pakaian itu bersih. Tidak diperintahkan oleh
syara’ untuk kita membebani diri meneliti sesuatu
proses pembersihan jika sudah terbukti cucian yang
berlaku menghilangkan segala kesan najis.

Jika terbukti masih terdapat kesan najis selepas
proses pembersihan menggunakan mesin basuh
maka pakaian terbabit dikira masih bernajis. Namun
jika kesan itu terlalu sukar untuk dihilangkan dan

O\&/O

hanya sedikit seperti kesan warna darah atau warna
najis yang tidak dapat dihilangkan maka dimaafkan.

Bagi mengelakkan kesan najis di dalam
penggunaan mesin basuh maka digalakkan
seseorang memastikan pakaian yang dimasukkan
itu dihilangkan najis yang jelas yang akan
menyebabkan pakaian lain terkena najis tersebut
dan memberi kesan kepada bau, warna dan rasa.

Diperakukan dalam Mesyuarat
Majlis Agama Islam dan Adat Istiadat Melayu Perlis
Bil 5./2019 pada 5 September 2019

MESYUARAT JAWATANKUASA FATWA
NEGERI PERLIS KALI KE-42 / 2019
14-15JULAI 2019 / 11-12 ZULKAEDAH 1440H
BIL. 5/42 TAHUN 2019

HUKUM GAMBAR MAKHLUK BERNYAWA DI
DINDING DAN SELAINNYA

Membuat lukisan, patung atau apa-apa gambar
yang bertujuan untuk diagungkan hukumnya adalah
haram dan dosa besar.

Adapun lukisan dengan tujuan untuk memberi
maklumat, pendidikan, permainan kanak-kanak dan
iklan yang tidak membawa unsur mensyirikkan
Allah atau berlebihan mengagungkan sesuatu
pihak, maka dibolehkan dengan syarat-syarat
tertentu:

. Gambar tersebut hendaklah tidak berada di

hadapan arah solat seseorang.

Gambar tersebut tidak mengajak kepada
kemungkaran seperti galakan minuman arak,
mendedahkan aurat dan aktiviti maksiat yang lain.

3. Tidak diletakkan dalam masjid dan surau yang
menimbulkan tfasyabbuh dengan tempat-tempat
ibadah orang bukan Islam.

4. Tidak diletakkan di kubur kerana itu merupakan
unsur pemujaan kubur.

Diperakukan dalam Mesyuarat
Majlis Agama Islam dan Adat Istiadat Melayu Perlis
Bil 5./2019 pada 5 September 2019

MESYUARAT JAWATANKUASA FATWA
NEGERI PERLIS KALI KE-42 / 2019
14-15JULAI 2019 / 11-12 ZULKAEDAH 1440H
BIL. 1/42 TAHUN 2019

KONSEP MAJORITI (MAJORITY RULE) DAN
PERANAN MAIPs DALAM PINDAAN AKTA
PEMBAHAGIAN PUSAKA 1955 (AKTA 98)

Jawatankuasa Fatwa Negeri Perlis berpandangan
tiada halangan syara’ dengan cadangan
menggunakan Konsep Majoriti (Majority Rule) dan
Peranan MAIPs dalam menyelesaikan pertikaian
harta pusaka sebagaimana dalam pindaan Akta
Pembahagian Pusaka 1955 [Akta 98] kerana ianya
tidak bercanggah dengan syara’ bahkan menepati
beberapa alasan berikut :

. Penetapan pihak pemerintah untuk menguruskan

harta-harta yang tidak dapat diuruskan disebabkan
kerana ketidak sepakatan antara waris. Ini bagi
menjaga kemaslahatan bersama dan mengelakkan
pembaziran dan pembekuan harta selaras dengan
kaedah :

“Tindakan (perlaksanaan) pemerintah ke atas
rakyat adalah mesti berkait (terikat) dengan
maslahah (kebaikan)”
2. Tindakan penetapan pemerintah ini walaupun

mungkin tidak disepakati oleh sebahagian waris
tetapi ia dapat menyelesaikan kepentingan yang
lebih besar dan umum dalam urus tadbir harta
pusaka di dalam negeri ini. la selaras dengan
kaedah :

dols dxdian u\:- dodde dole Axlinn

“Maslahah (kebaikan) umum didahulukan daripada
maslahah peribadi”

[

Diperakukan dalam Mesyuarat
Majlis Agama Islam dan Adat Istiadat Melayu Perlis
Bil 5./2019 pada 5 September 2019

NEGERI PERLIS KALI KE-42 / 2019
14-15JULAI 2019 / 11-12 ZULKAEDAH 1440H
BIL. 3/42 TAHUN 2019

FATWA ZAKAT KE ATAS ASET DIGITAL
BITCOIN (BTC)

Jawatankuasa Fatwa Negeri Perlis berpendapat
Bitcoin dikenakan zakat apabila mencukupi haul
dan nisab di atas sifat ia adalah ‘Urudh al-Tijarah.
Adapun pengiraan zakat untuk Bitcoin ialah :

[ (Nilai terendah unit BTC dalam satu tahun x bilangan unit BTC) +
keuntungan hasil dagangan sepanjang tahun | x 2.5 %

Pembayaran boleh dilakukan dalam bentuk nilai
wang atau unit BTC.

Diperakukan dalam Mesyuarat
Majlis Agama Islam dan Adat Istiadat Melayu Perlis
Bil 1./2020 pada 10 Januari 2020

MESYUARAT JAWATANKUASA FATWA
NEGERI PERLIS KALI KE-43 / 2019
17-18 SEPTEMBER 2019 / 17-18 MUHARRAM 1441H
BIL. 1/43 TAHUN 2019

FATWA BACAAN AL-QURAN DI TANAH
PERKUBURAN

Tiada riwayat yang sahih daripada Nabi
SAW melakukan atau menggalakkan upacara
membaca al-Quran di kubur selepas pengebumian.
Sebaliknya yang ada hanyalah amalan lbn ‘Umar
RA yang membaca al-Quran semasa proses
pengebumian. Namun demikian riwayat ini
dipertikaikan kesahihannya oleh sebahagian ulama
hadis. Dalam kalangan para ulama seperti al-lmam
al-Syafi’ie, Syeikh al-Islam Ibn Taimiyyah dan selain
mereka membolehkan membaca ayat-ayat al-
Quran semasa pengebumian. Sementara para
ulama yang lain seperti al-lmam Abu Hanifah, al-
Imam Malik, satu riwayat daripada al-lmam Ahmad
tidak mengharuskan bacaan al-Quran di
perkuburan, bahkan dalam satu riwayat al-lmam
Ahmad menganggapnya sebagai bidaah.

Adapun membaca doa untuk si mati di kubur
adalah sunnah Nabi SAW. Seseorang boleh
membaca doa yang dipetik dari al-Quran ataupun
hadis ataupun dari dirinya sendiri bagi mendoakan
keampunan dan kebaikan untuk si mati. Hal ini
boleh dilakukan sama ada bersendirian atau
mengaminkan doa orang lain.

Maka dengan ini tiada sebarang dalil yang
menyokong upacara membaca atau
mengkhatamkan al-Quran selepas tamat proses
pengebumian di  kubur. Adapun semasa
pengebumian jenazah, telah berlaku khilaf
pendapat dalam kalangan ulama. Namun bagi
orang yang hendak membaca al-Quran semasa
pengebumian tidak boleh mengadakan kaifiat dan
cara yang khusus kerana itu termasuk di dalam
mengada-adakan perkara yang tidak mempunyai
nas. Sebaliknya dia boleh membaca apa-apa ayat
al-Quran yang hendak dibacanya secara
bersendirian.

Majlis Agama Islam dan Adat Istiadat Melayu Perlis
Bil 6./2019 pada 22 Oktober 2019

[ Diperakukan dalam Mesyuarat

KIRAAN ZAKAT SAHAM YANG DIDAGANGKAN
DI PASARAN SAHAM

Jawatankuasa Fatwa Negeri Perlis bersetuju untuk
kiraan zakat bagi saham yang didagangkan di
pasaran adalah seperti berikut :

. Bagi saham yang didagangkan secara aktif (wujud

transaksi jual dan beli dalam tempoh satu haul),
maka kiraannya seperti berikut:

Harga saham yang terendah dalam satu tahun x
bilangan unit saham + (keuntungan hasil
dagangan atau dividen yang diperoleh dalam
tempoh haul 1 tahun) - (kos yang diperlukan) =
(pegangan bersih mengikut haul sekiranya
melebihi nisab semasa) x 2.5% = (kadar zakat
yang dikenakan)

. Harga saham semasa x bilangan unit saham +

(keuntungan hasil dagangan atau dividen yang

diperoleh dalam tempoh haul 1 tahun) - (kos
yang diperlukan) = (pegangan bersih mengikut
haul sekiranya melebihi nisab semasa) x 2.5% =
(kadar zakat yang dikenakan)

Pembayar boleh memilih salah satu daripada
kaedah di atas.

2. Bagi saham yang tidak didagangkan di pasaran
secara aktif, maka pemiliknya boleh membayar
kadar zakat berasas 2.5% atas dividen sahaja. Ini
berasaskan saham yang dimiliki secara tidak aktif
itu dikira seperti zakat ke atas perolehan daripada
aset tetap (al-Mustaghallat).

Diperakukan dalam Mesyuarat
Majlis Agama Islam dan Adat Istiadat Melayu Perlis
Bil 6./2019 pada 22 Oktober 2019

17-18 SEPTEMBER 2019 / 17-18 MUHARRAM 1441H
BIL. 3/43 TAHUN 2019

HUKUM DAN PANDUAN ORANG BUKAN
ISLAM MASUK KE DALAM MASJID

Harus bagi orang bukan Islam masuk ke dalam
masjid untuk perkara yang dibenarkan syara’.
Orang bukan lIslam yang dibenarkan masuk ke
dalam masjid itu dikehendaki mematuhi peraturan
berikut :

. Mempunyai kemaslahatan yang diizinkan oleh

syarak seperti untuk mempelajari hal ehwal agama
ataupun urusan kehidupan yang dibenarkan.

Memakai pakaian sopan yang sesuai dengan

masjid atau pakaian yang disediakan oleh pihak
pentadbiran masijid.

Tidak mengotorkan kebersihan masijid.

Tidak mengganggu umat Islam yang sedang
beribadah.

O\&/O

Umat Islam hendaklah mempamerkan contoh
teladan yang baik sebagai dakwah kepada
keindahan Islam dan memudahkan urusan orang
bukan Islam untuk mendekati Islam.

Diperakukan dalam Mesyuarat
Majlis Agama Islam dan Adat Istiadat Melayu Perlis
Bil 6./2019 pada 22 Oktober 2019
80

NEGERI PERLIS KALI KE-44 / 2019
26-27 NOVEMBER 2019 / 29-30 RABIUL AWWAL 1441H
BIL. 3/44 TAHUN 2019

PENGECUALIAN GOLONGAN TERTENTU
DARIPADA FATWA AJARAN & FAHAMAN
SYIAH

Fatwa Ajaran & Fahaman Syiah yang diwartakan
tidak mengikat terhadap mana-mana golongan
seperti berikut :

a) Individu berfahaman Syiah dari luar negara untuk
terus berpegang dan menjalankan ritual ibadah
Syiah yang tidak dilakukan di tempat awam, dan
tidak dengan isyarat untuk mengembangkannya
dan tidak membabitkan rakyat tempatan.

b) Individu Ahl Al-Sunnah Wa Al-Jamaah yang
mengkaji, mempelajari dan memberi penerangan
berkenaan Syiah dan semua isu yang terkait
dengannya bagi tujuan akademik

c) Individu Ahl Al-Sunnah Wa Al-Jamaah yang
membeli, memiliki dan menyimpan sumber primer

<43 O\&/® -

atau sekunder berbentuk buku-buku, rakaman
audio, filem, artikel, majalah atau apa-apa
dokumen/penerbitan untuk tujuan kajian dan
pembelajaran akademik.

Diperakukan dalam Mesyuarat
Majlis Agama Islam dan Adat Istiadat Melayu Perlis
Bil 1/2020 pada 10 Januari 2020

HUKUM SOLAT DI ATAS KERUSI

Solat fardhu wajib ditunaikan secara berdiri.
Namun bagi sesiapa yang tidak mampu berdiri
kerana sakit, tua atau seumpamanya dibenarkan
solat secara duduk. Asas pensyariatan solat secara
duduk ini berdasarkan hadis Imran bin Husain RA
yang berkata:

P JlEd Bdlall (e wlug dede 4l o il cllud puwly o 2l

(G5 Jad aliid @1 Gl « 100188 alaiid o (13« L3lb (o)

Maksudnya: Aku terkena penyakit buasir, lalu aku
bertanya Nabi SAW tentang solat. Baginda
bersabda: “ Solatlah dalam keadaan berdiri
sekiranya tidak mampu dalam keadaan duduk,
sekiranya tidak mampu solatlah di atas lambung”
(HR al-Bukhari).

Maka setiap rukun solat wajib dilakukan
sepertimana sifat asal yang diperintahkan. Jika

O\&/O

terdapat keuzuran dalam melakukan sesuatu rukun
solat, namun memiliki kemampuan untuk
melakukan rukun lain dengan sempurna, seperti
seorang yang tidak mampu sujud seperti sifat
asalnya namun mampu berdiri untuk bertakbiratul
ihram dan membaca al-Fatihah, wajib dia berdiri
untuk melaksanakannya.

Tidak sah solat jika meninggalkan sifat asal mana-
mana rukun yang mampu dilakukan hanya kerana
tidak  memiliki kemampuan  melaksanakan
sebahagian sifat asal rukun yang lain.

Bagi yang tidak mampu solat secara berdiri boleh
duduk sama ada secara iftirasy atau bersila atau
duduk di atas sesuatu seperti kerusi.

Di bawah ini beberapa gambaran tatacara solat di
atas kerusi berdasarkan perbezaan tahap keuzuran
yang dialami:

. TIDAK MAMPU BERDIRI, RUKUK DAN SUJUD

DALAM BENTUK ASAL

Takbiratul lhram dalam keadaan duduk di atas
kerusi

?

Melakukan isyarat rukuk dan sujud juga dalam
keadaan duduk di atas kerusi. Kedudukan sujud
mestilah lebih rendah daripada rukuk.

Sekiranya mampu, kedua tangan diletakkan di atas
lantai ketika sujud.

MAMPU BERDIRI SEKETIKA, MAMPU RUKUK
DAN SUJUD SEPERTI BENTUK ASAL

Melakukan takbiratul ihram dan membaca al-
Fatihah dalam keadaan berdiri

Berdiri ketika ada kemampuan dan duduk di atas
kerusi sekiranya tidak mampu lagi

Rukuk dan sujud dalam bentuk asal

. MAMPU BERDIRI TETAPI DALAM KEADAAN

TERHUYUNG-HAYANG ATAU DIKHUATIRI
JATUH

Melakukan takbiratul ihram dalam keadaan berdiri
dan terus berdiri dengan kadar yang ia mampu
kemudian duduk sehingga selesai bacaan al-
Fatihah dan surah.

@

Rukuk dan iktidal dalam bentuk asal sekiranya
mampu

Sujud dalam bentuk asal sekiranya mampu

Sekiranya tidak mampu rukuk dan sujud dalam
bentuk asal, dia boleh melakukan isyarat bagi
kedua rukun tersebut. Keadaan sujud lebih rendah
daripada rukuk.

Jika mengalami kesukaran untuk bangun ke rakaat
berikutnya, maka dia boleh memegang sesuatu
seperti tongkat atau berpaut pada dinding.

MAMPU BERDIRI TETAPI TIDAK MAMPU
RUKUK SEPERTI BENTUK ASAL

Melakukan takbiratul ihram dan membaca al-
Fatihah dalam keadaan berdiri

Melakukan rukuk menurut kemampuan dengan
merendahkan sedikit badan dalam keadaan berdiri

Melakukan sujud seperti bentuk asal sekiranya
mampu. Sekiranya tidak mampu, boleh duduk dan
melakukan isyarat sujud di atas kerusi.

5. MAMPU BERDIRI TETAPI TIDAK MAMPU
SUJUD SEPERTI BENTUK ASAL

a) Melakukan takbiratul ihram dan membaca al-
Fatihah dalam keadaan berdiri

b) Melakukan rukuk dan iktidal seperti bentuk asal

c) Melakukan isyarat sujud lebih rendah daripada
rukuk dalam keadaan duduk di atas kerusi.
Sekiranya mampu kedua tangan diletakkan di atas
lantai.

6. BEBERAPA NASIHAT BERKAITAN SOLAT
DUDUK DI ATAS KERUSI

Beberapa nasihat bagi sesiapa yang ingin
melaksanakan solat secara duduk di atas kerusi
khususnya sekiranya berjemaah di masjid atau
surau :

1. Sekiranya mempunyai pilihan kedudukan kerusi
yang digunakan oleh para jemaah yang uzur atau
tidak mampu berdiri itu berada di hujung saf.

2. Bahagian belakang kaki kerusi perlulah selari
dengan kedudukan kaki jemaah yang berada di
sebelah.

Kedudukan kaki mereka yang solat duduk di atas
kerusi hendaklah tidak melebihi kedudukan imam.

Kerusi yang digunakan hendaklah bersaiz tidak
melebihi saiz badan atau keperluan supaya
keseragaman saf dapat dijaga serta memberikan
keselesaan bagi jemaah yang lain.

Ketika seorang itu solat secara duduk, kedudukan
belakang badannya hendaklah selari dengan orang
yang solat di sebelahnya.

Orang yang duduk di atas kerusi tetapi boleh berdiri
hendaklah mendekatkan seboleh mungkin dengan
garisan saf untuk mewujudkan keselarian antara
saf.

Sesiapa yang solat secara duduk, tidak boleh solat
secara bersandar ke kerusi tanpa sebarang
keuzuran.

BIL. 5/44 TAHUN 2019

HUKUM AKAD NIKAH DI DALAM MASJID

Nikah tidak disyaratkan di dalam masjid namun
boleh dilakukan di dalam masjid bahkan disunatkan
jlka memenuhi adab-adab dan peraturan masjid.
Jika dilakukan di masjid hendaklah mematuhi
peraturan-peraturan pentadbiran oleh JAIPs, iaitu:

. Tidak boleh membawa peralatan-peralatan

perkahwinan ke dalam masjid melainkan dengan
mendapat keizinan khas.

Tidak boleh mengadakan apa-apa upacara
perkahwinan dalam masjid kecuali akad nikah.

Tidak boleh menyebabkan gangguan kepada
jemaah yang sedang beribadah di dalam masijid.

Tidak diadakan pada waktu solat fardhu yang boleh
menyebabkan gangguan kepada jemaah solat.

5. Memastikan berpakaian sopan yang sesuai dengan
adab masjid.
6. Tidak melakukan apa-apa aksi atau perbuatan yang
menimbulkan keghairahan dan fitnah.
Diperakukan dalam Mesyuarat
Majlis Agama Islam dan Adat Istiadat Melayu Perlis
Bil 1/2020 pada 10 Januari 2020

BIL. 2/44 TAHUN 2019

FATWA BERKAITAN SULAM BEDAK, TANAM
RAMBUT DAN JANGGUT

Mengubah ciptaan Allah (Taghyir Khalq Allah) pada
diri manusia ialah mengubah ciptaan Allah yang
boleh membawa kepada penipuan (tadlis) identiti
diri. Adapun pengubahan seperti solekan atau
rawatan kecantikan yang mempunyai
kemaslahatan, tidak membawa kepada penipuan
(tadlis) identiti diri dan tidak memudaratkan diri dan
harta, adalah dibolehkan.

. Rawatan Sulam Bedak didapati tidak mempunyai

unsur penipuan (tadlis) identiti diri dan dibolehkan
jika mempunyai kemaslahatan dan tidak membawa
kepada perkara-perkara berikut:

Kemudaratan diri dan harta
Bahan yang haram

o

Rawatan tanam rambut dan janggut dibolehkan jika
memenuhi syarat yang dinyatakan, iaitu:

Mempunyai maslahah (kepentingan) untuk diri yang
melakukannya.

Tidak menyebabkan penipuan identiti.

Tidak memberikan kemudaratan kepada diri dan
harta.

Diperakukan dalam Mesyuarat
Majlis Agama Islam dan Adat Istiadat Melayu Perlis
Bil 1/2020 pada 10 Januari 2020

MESYUARAT JAWATANKUASA FATWA
NEGERI PERLIS KALI KE-44 / 2019
26-27 NOVEMBER 2019 / 29-30 RABIUL AWWAL 1441H
BIL. 4/44 TAHUN 2019

HUKUM PERTUKARAN BARANGAN KEMAS
DARIPADA EMAS

Emas di dalam syariat Islam adalah
barangan ribawi. Adapun barangan kemas emas
perhiasan 916 / 22 karat dan ke bawah; hukum
pertukaran yang berbeza berat (tafadhul) di antara
pelanggan dengan kedai atau kedai dengan
pengilang adalah diharuskan disebabkan upah
pemprosesan dan tempaan, keperluan
meringankan kesukaran transaksi dan meraikan
‘uruf tijari (realiti amalan semasa).

Diperakukan dalam Mesyuarat
Majlis Agama Islam dan Adat Istiadat Melayu Perlis
Bil 1/2020 pada 10 Januari 2020

BIL. 1/45 TAHUN 2020

FATWA AJARAN BATINIAH

Ajaran Batiniah yang menganggap kesemuanya
selain Allah tidak wujud, yang wujud hanyalah Allah.
Begitu juga ajaran Allah itu menjelma di dalam
makhluk atau makhluk itu jelmaan Allah, atau Allah
telah bersatu dengan makhluk, memisahkan
hakikat daripada syariat sehingga membolehkan
seseorang terlepas daripada syariat Islam dan
menafsirkan al-Quran tanpa panduan disiplin ilmu
tafsir yang muktabar sehingga menyelewengkan
maksud nas daripada konteks yang sebenar,
kesemuanya itu merupakan kesesatan yang
nyata. Ajaran seperti ini bertujuan menghancurkan
syariat yang dibawa oleh Nabi Muhammad SAW.

Daripada ajaran inilah lahirnya kepercayaan
seperti:

. Allah itu zat dan manusia itu sifat, Allah menjelma

pada wajah manusia, binatang, pokok, wajah guru
dan seumpamanya.

Sesiapa yang sampai pada magam tertentu atau
belum sampai pemahaman tertentu tidak perlu
mengikut syariat Islam seperti tidak perlu
menunaikan solat kerana mencapai magam atau
kerana belum mencapai khusyuk.

Dajal itu tiada, ia hanya bermaksud nafsu jahat
manusia semata-mata, maksud sebenar syurga
adalah hati yang mengingati tuhan, bidadari dan
sungai madu di dalam syurga adalah tidak wujud.

Allah  menciptakan manusia bukan untuk
menyembah-Nya tetapi kerana Allah rindukan
mereka.

. Abu Jahal adalah kekasih Allah.

Maka individu-individu yang terlibat dengan ajaran
Batiniah seperti En. Wan Hizam bin Abdullah, En.
Ismail Ariffin (Lepat) dan seumpama mereka
merupakan pembawa ajaran sesat yang mesti
dijauhi dan disekat.

Jika ajaran Batiniah itu diterima, maka tidak ada lagi
perbezaan antara tauhid dan syirik, syariat akan
terbatal, al-Quran akan ditafsirkan mengikut
kehendak sendiri tanpa panduan ilmu dan segala
ajaran Islam akan dipersendakan atas andaian
kerohanian.

Majlis Agama Islam dan Adat Istiadat Melayu Perlis
Bil 2/2020 pada 30 Jun 2020

Diperakukan dalam Mesyuarat ]

FATWA BERKAITAN PENULISAN YANG
MEROSAKKAN AKIDAH

Setelah meneliti tulisan-tulisan dalam akaun
Facebook bernama Asiah Abd Jalil, Jawatankuasa
Fatwa Negeri Perlis mendapati sebahagian
kenyataannya mengandungi kesalahan yang jelas
bercanggah dengan akidah. Ini kerana ia
mengandungi perkara berikut :

. Menghina,merendah-rendah dan mempersendakan

Nabi Muhammad SAW. Ini seperti kenyataan beliau
yang memberi maksud Nabi Muhammad SAW
bukanlah contoh yang terbaik untuk diteladani
dalam berumah tangga. Contohnya beliau
menyebut :

“Saya cakap terang-terang kat encik suami, dalam
bab rumah tangga, jangan jadikan Nabi sebagai
contoh. Saya tidak kepingin karakter suami
sebegitu. Banyak yang Nabi buat terhadap isteri-

O\&/O

isteri baginda, saya tidak setuju dan saya tidak
suka’.

. “Selepas kematian Khadijah, Nabi menikahi Saudah

yang sudah tua, untuk menjaga anak-anak Nabi
yang masih kecil. Beberapa tahun kemudian, Nabi
bernikah dengan Aisyah yang masih anak dara,
muda dan jauh lebih cantik. Pada waktu ini anak-
anak Nabi sudah besar. Maka merasa sudah tidak
berkehendak lagi kepada Saudah. Ketika Nabi ingin
menceraikan Saudah, Saudah merasa sangat
sedih. Lalu Saudah membuat perjanjian dengan
Nabi, untuk melepaskan segala haknya sebagai
isteri, termasuk nafkah batin, asalkan tidak
diceraikan”.

Menyanggahi nas dan ijmak yang jelas (sorih)
bahawa syurga hanya untuk orang-orang yang mati
dalam keadaan beriman kepada Allah dan para
Rasul-Nya.

Contohnya beliau menyebut:

“Ajaran pak lebai yang paling tak masuk akal ialah
bahawa syurga hanya untuk orang Islam sahaja.
Jika benarlah fahaman ini, maka ia sangat
bercanggah dengan sifat Rahman dan Rahim Allah
SWT”,

Jika penulis tersebut menulis kenyataan-kenyataan
di atas dalam keadaan waras, sedar, mengetahui
kesalahan hal tersebut dari segi akidah dan enggan
bertaubat setelah diberikan peringatan maka hal itu
boleh merosakkan akidahnya.

Maka tidak boleh kepada mana-mana muslim
menyokong sebarang kenyataan yang merosakkan
akidah dengan memberikan keterlibatan positif
sama ada memberikan ulasan yang menyokong,
meletakkan tanda suka (like) atau berkongsi (share)
dalam keadaan reda terhadap tulisannya kerana itu
boleh merosakkan akidahnya.

Adapun hukuman terhadap kesalahan akidah
adalah menjadi tanggungjawab Ulil Amri bukan
orang awam.

Majlis Agama Islam dan Adat Istiadat Melayu Perlis
Bil 2/2020 pada 30 Jun 2020

{ Diperakukan dalam Mesyuarat

MESYUARAT JAWATANKUASA FATWA
NEGERI PERLIS KALI KE-45 / 2020
25-26 FEBRUARI 2020 / 01-02 REJAB 1441H
BIL. 3/45 TAHUN 2020

HUKUM PENGGUNAAN AL-QURAN TULISAN
RUMI DAN SELAINNYA UNTUK KEPERLUAN
FARDHU AIN

Hukum asal penulisan al-Quran dalam bahasa
selain bahasa Arab adalah diharamkan.

Walau bagaimanapun dikecualikan bagi mereka
yang amat memerlukan bagi menunaikan fardhu ain
seperti saudara baru atau mereka yang tidak dapat
membaca al-Quran dalam tulisan yang asal. Namun
kebenaran tersebut bersyarat iaitu:

. Tulisan tersebut boleh dibaca dengan sebutan yang

betul. Ini sama ada melalui guru atau kaedah-
kaedah lain.

Berusaha untuk membaca al-Quran asal.

Diperakukan dalam Mesyuarat
Majlis Agama Islam dan Adat Istiadat Melayu Perlis
Bil 2/2020 pada 30 Jun 2020

MESYUARAT JAWATANKUASA FATWA

NEGERI PERLIS KALIKE - 45 /2020

25-26 FEBRUARI 2020 / 01-02 REJAB 1441H
BIL. 4/45 TAHUN 2020

HUKUM TALAK BID’IE

Talak bid’ie menyanggahi sunnah Nabi Muhammad
SAW. Adapun hukum talak bid’ie dari segi jatuh
ataupun tidak, telah menimbulkan khilaf dalam
kalangan ulama. Jawatankuasa Fatwa Negeri Perlis
bersepakat menerima pandangan bahawa talak
bid’ie iaitu talak semasa haid, nifas dan ketika isteri
berada dalam keadaan suci yang disetubuhi adalah
jatuh.

Diperakukan dalam Mesyuarat
Majlis Agama Islam dan Adat Istiadat Melayu Perlis
Bil 2/2020 pada 30 Jun 2020




HIMPUNAN
KEPUTUSAN FATWA

NEGERI PERLIS TAHUN 2018-2020
4@ O\ B

HABATAN]

MURNE

MESYUARAT JAWATANKUASA FATWA
NEGERI PERLIS KALI KE -45 / 2020
25-26 FEBRUARI 2020 / 01-02 REJAB 1441H

BIL. 5/45 TAHUN 2020

KADAR ZAKAT FITRAH NEGERI PERLIS
TAHUN 1441H / 2020M

Kadar Zakat Fitrah Negeri Perlis tahun 1441H
/2020M adalah sebanyak RM 7.00 dan bagi Umat
Islam yang menunaikan fitrah dengan beras, kadar
pengeluaran adalah sebanyak satu gantang
nabawi (2.6 kilogram) bagi tiap-tiap seorang.

Diperakukan dalam Mesyuarat
Majlis Agama Islam dan Adat Istiadat Melayu Perlis
Bil 2/2020 pada 30 Jun 2020

MESYUARAT JAWATANKUASA FATWA
NEGERI PERLIS KALI KE-46 / 2020
17 JUN 2020 / 25 SYAWAL 1441H
BIL. 1/46 TAHUN 2020

FATWA AKAD NIKAH MELALUI SIDANG VIDEO

SECARA LANGSUNG

Akad nikah melalui sidang video secara langsung
adalah sah jika diyakini oleh pihak yang terlibat
telah memenuhi rukun-rukun nikah dan syarat-
syaratnya serta bebas daripada sebarang
penipuan.

Adapun urusan pendaftaran perkahwinan di Perlis
tertakluk kepada Enakmen Keluarga Islam Negeri
Perlis dan pengesahan dari Jabatan Hal Ehwal
Agama Islam Perlis.

Untuk mengelakkan sebarang unsur penipuan,
pihak pendaftar hendaklah tidak mendaftarkan
perkahwinan sidang video melainkan yang turut
disaksikan oleh wakil pihak pendaftar atau
mempunyai dokumen yang diiktiraf oleh pihak
pendaftar.

Jawatankuasa Fatwa Negeri Perlis menasihatkan
agar mengutamakan akad perkahwinan secara
kehadiran fizikal kerana itu lebih mendekati sifat asal
perkahwinan dan mengelakkan kekeliruan serta
khilaf melainkan jika ada keperluan untuk dilakukan
menerusi sidang video secara langsung.

Diperakukan dalam Mesyuarat
Majlis Agama Islam dan Adat Istiadat Melayu Perlis
Bil 2/2020 pada 30 Jun 2020

MESYUARAT JAWATANKUASA FATWA
NEGERI PERLIS KALI KE-47 / 2020
24 0GOS 2020 / 5 MUHARRAM 1442H
BIL. 1/47 TAHUN 2020

GARIS PANDUAN KHIYAR BAGI TRANSAKSI
DALAM TALIAN (ONLINE)

Islam amat menitik beratkan pemeliharaan hak
membabitkan semua pihak yang terlibat dalam
akad. Oleh itu, peruntukan hak memilih sama ada
untuk meneruskan akad, membatalkan atau
memindanya jika terdapat pertikaian yang disebut
sebagai khiyar diwujudkan untuk pembeli atau
penyewa.

Dalam konteks transaksi dalam talian (online),
syarak membolehkan beberapa jenis hak memilih
bagi pembeli atau penyewa sama ada untuk
meneruskan akad, membatalkan atau meminda
akad (khiyar) dengan syarat-syaratnya, iaitu hak
memilih disebabkan kecacatan (Khiyar al-‘Aib), hak
memilih disebabkan perbezaan spesifikasi (Khiyar
Khalf al-Wasfi) dan hak memilih setelah melihat
barang (Khiyar al-Ru’yah).

. Syarat-syarat bagi hak memilih untuk menerus akad

atau membatalkan atau memindanya disebabkan
kecacatan barang ialah:

Kecacatan tersebut bukan disebabkan oleh pembeli
atau penyewa. Jika penghantar barang dilantik oleh
penjual, maka pihak penjual bertanggungjawab ke
atas sebarang kecacatan terhadap barang semasa
proses penghantaran. Jika penghantar barang itu
dilantik pihak pembeli, pihak pembeli tidak berhak
menuntut ganti rugi daripada pihak penjual.

Kecacatan tersebut memberi kesan terhadap nilai /
kualiti barang.

Tiada syarat daripada penjual yang beliau tidak
akan bertanggungjawab terhadap kecacatan pada
barang sebelum akad berlaku.

Pembeli memberitahu serta merta atau dalam
tempoh yang dipersetujui (sekiranya ada)
kecacatan yang berlaku kepada pihak penjual
selepas mengetahuinya melainkan jika ada
halangan yang munasabah.

Pembeli tidak menggunakan barang tersebut
setelah mengetahui kecacatannya.

. Syarat-syarat bagi hak memilih untuk menerus

akad, membatalkan atau memindanya disebabkan
perbezaan spesifikasi ialah :

Pembeli mendapati barang yang dibeli tidak sama
seperti yang diiklankan dalam talian dengan
perbezaan yang ketara dan penjual pula tidak
menyatakan spesifikasi yang jelas bagi barang
tersebut.

Barang yang sampai kepada pembeli atau penyewa
tidak sama seperti barang yang telah dinyatakan
oleh pihak penjual atau pemberi sewa.

Pembeli memberitahu serta merta atau dalam
tempoh yang dipersetujui (sekiranya ada)
kecacatan yang berlaku kepada pihak penjual
selepas mengetahuinya melainkan jika ada
halangan yang munasabah.

Pembeli tidak menggunakan barang tersebut
setelah mengetahui perbezaan spesifikasinya.

Jika sekiranya syarat-syarat khiyar dipenuhi, maka
pihak pembeli boleh sama ada meneruskan juga
akad (menerima keadaan barang seadanya),
menukar, membatalkan atau menuntut ganti rugi.

Diperakukan dalam Mesyuarat
Majlis Agama Islam dan Adat Istiadat Melayu Perlis
Bil 3/2020 pada 10 September 2020

MESYUARAT JAWATANKUASA FATWA
NEGERI PERLIS KALI KE-48 / 2020
14-15 SEPTEMBER 2020 / 26-27 SAFAR 1442H
BIL. 1/48 TAHUN 2020

HUKUM KETERLIBATAN MUSLIM DALAM
PENGHANTARAN BARANGAN TIDAK HALAL
KEPADA BUKAN MUSLIM

Pekerjaan menghantar barang seperti penghantar
makanan atau penumpang seperti pemandu teksi
adalah pekerjaan yang harus selagi ia tidak
dikhususkan untuk kegiatan haram seperti
mengedar dadah atau memandu untuk kegiatan
jenayah.

Seseorang yang bekerja sebagai penghantar
barang, atau pemandu kenderaan yang sifat
pekerjaannya itu umum dan tidak bertujuan jahat,
maka hasil pendapatannya adalah halal.

Adalah tidak menjadi kewajipan kepada pekerja
penghantar barang untuk mengetahui secara
terperinci kandungan barang yang beliau hantarkan
sama ada halal ataupun haram dari segi hukum

syarak. Memadai untuk dia mengetahui bahawa
apa yang beliau hantar itu tidak menyanggahi
undang-undang pemerintah demi keselamatan
dirinya. Ini kerana syarak tidak menyuruh
seseorang mengintip barangan orang lain dan
bukan tugasan pekerja berkenaan membuat
pemeriksaan dari segi hukum syarak tentang
barangan yang dia bawa.

Adapun jika zahir secara jelas tugasannya khas
untuk membawa barang-barang yang haram seperti
arak, khinzir dan seumpamanya kepada bukan
muslim, maka itu adalah diharamkan dari segi
syarak di sisi majoriti ulama. Adapun di sisi Mazhab
Hanafi, ia dibolehkan sekiranya bahan-bahan
haram dari segi syarak itu untuk bukan muslim dan
petugas muslim tersebut bukan secara langsung
menghasilkan  bahan-bahan tersebut, tetapi
sekadar menghantar sahaja. Pendapat majoriti
ulama itu lebih wajar dipegang melainkan jika
seseorang dalam keadaan yang amat sukar
memperolehi  pekerjaan  untuk  menampung
hidupnya, maka dia boleh mengamalkan pendapat
Mazhab Hanafi tersebut. Dalam masa yang sama
hendaklah dia berusaha mendapatkan pekerjaan
yang lain.

. Adapun jika terdapat barangan sampingan ikutan

(tabi’) yang haram, padahal itu bukan asal tugasan,

maka hal itu dimaafkan. Ini seperti jika dia
membawa penumpang teksi bukan muslim yang
membawa bersamanya arak. Maka, hal ini
dimaafkan kerana tugasan asalnya membawa
penumpang, bukan membawa arak. Arak tersebut
hanyalah sampingan ikutan atas yang asal sahaja.
Ini berdasarkan kaedah :

s G i Ve mlsell 3 i
Maksudnya: “Dimaafkan pada perkara-perkara

ikutan sampingan apa yang tidak maafkan pada
selainnya’.

Demikian juga jika dia bertugas membawa lori
barangan pelbagai seperti barangan pindah rumah
yang terkandung secara sampingan di dalamnya
barang-barang yang haram dari segi syarak seperti
makanan yang haram, maka hal itu dimaafkan,
kerana upah asalnya ia membawa barang-barang
rumah yang zahirnya harus, adapun barang-barang
haram adalah ikutan sampingan sahaja.

Begitu juga jika dia bertugas menghantar makanan.
Jika makanan itu pada asalnya adalah harus seperti
nasi, mee atau seumpamanya maka hukumnya
harus untuk dia menghantarnya. Jika terdapat
bahan atau kandungan sampingan yang haram,
maka hukumnya adalah seperti hukum barangan
sampingan ikutan (tabi’) tadi, ia dimaafkan. Selagi

bahan-bahan haram itu tidak menjadi nama utama
atau tidak dizahirkan secara jelas maka hukumnya
kembali kepada asal bahan tersebut iaitu
dibolehkan. Ini seperti menghantar kek yang ada di
dalamnya bahan yang tidak halal tetapi tidak
dinyatakan, maka ini diharuskan.

. Namun, jika zahir pada seorang penghantar muslim

bahawa saudara muslimnya yang lain terbabit
dengan barangan yang haram seperti arak atau
khinzir, maka menjadi tanggungjawabnya sebagai
muslim menasihati mengenai hal tersebut.

Diperakukan dalam Mesyuarat
Majlis Agama Islam dan Adat Istiadat Melayu Perlis
Bil 4/2020 pada 9 November 2020

MESYUARAT JAWATANKUASA FATWA
NEGERI PERLIS KALI KE-48 / 2020
14-15 SEPTEMBER 2020 / 26-27 MUHARRAM 1442H
BIL. 2/48 TAHUN 2020

KAEDAH URUSNIAGA JUAL BELI EMAS
SECARA DALAM TALIAN

Emas adalah barangan ribawi yang tertakluk
kepada syarat-syarat jual beli sarf, sekiranya
dibayar menggunakan wang. Antara syarat penting
dalam jual beli emas menggunakan wang ialah
berlakunya kontrak dan serahan berlaku dalam sesi
yang sama, serta tidak boleh dilewatkan.

Berkenaan jual beli jongkong, kepingan, ketulan
atau habuk emas dalam talian, adalah mustahil
untuk serahan emas itu berlaku secara fizikal serta-
merta ke tangan pembeli, namun serahan (qabd)
boleh berlaku dengan pihak pembeli melantik
mana-mana pihak yang berada di premis penjual
secara fizikal sebagai wakilnya untuk melakukan
gabd. Dalam masa yang sama untuk mengelakkan
risiko penipuan, pihak penjual hendaklah bersetuju
untuk mengambil amanah menghantar emas
tersebut kepada pihak pembeli.

Untuk mengelakkan keraguan, pihak penjual
hendaklah mengemukakan tawaran (jjab) secara
terperinci seperti gambar emas, berat, nombor siri
(jika ada) dan spesifikasi lain atau apa-apa sahaja
bukti transaksi bagi mengelakkan penipuan.

Bagi yang tidak mahir berkaitan dengan jual beli
jongkong emas hendaklah mendapatkan nasihat
dan pandangan hukum daripada ilmuwan dalam
bidang berkenaan.

Diperakukan dalam Mesyuarat
Majlis Agama Islam dan Adat Istiadat Melayu Perlis
Bil 4/2020 pada 9 November 2020

NEGERI PERLIS KALI KE-49 / 2020
21 SEPTEMBER 2020 / 3 SAFAR 1442H
BIL. 1/49 TAHUN 2020

HUKUM PENGGUNAAN OBJEK YANG
BERBENTUK SALIB ATAU APA-APA
LAMBANG AGAMA LAIN

1. Bentuk salib yang dibuat oleh mana-mana pihak
dengan maksud sebagai salib, maka hukumnya
adalah hukum salib iaitu haram diguna pakai oleh
seorang muslim.

2. Bentuk yang jelas kelihatan salib, dari segi
kedudukan dan cara ia digunakan, sekalipun tidak
dinyatakan tujuannya adalah salib, maka itu juga
seperti hukum salib.

3. Bentuk yang boleh diandaikan atau kebetulan
seperti salib padahal ia bukan bertujuan salib
seperti huruf t’, tanda campur (+), simpang empat,
bunga empat kelopak, kayu binaan, alat-alat
pertukangan dan seumpamanya adalah tidak
dihukum sebagai salib. Tidak haram ia diguna
pakai.

117

<43 O\&/® -




HIMPUNAN
KEPUTUSAN FATWA
NEGERI PERLIS TAHUN 2018-2020

O\&/O e

Jika seseorang mengelak dari apa-apa bentuk yang
boleh diandaikan seperti salib untuk dirinya adalah
sesuatu yang baik dengan syarat dia tidak
membebankan pihak lain.

Diperakukan dalam Mesyuarat
Majlis Agama Islam dan Adat Istiadat Melayu Perlis
Bil 4/2020 pada 9 November 2020

MESYUARAT JAWATANKUASA FATWA

NEGERI PERLIS KALI KE-50 / 2020
14 DISEMBER 2020 / 28 RABIUL AKHIR 1442H
BIL. 1/50 TAHUN 2020

HUKUM MEMBUAT ATAU MENGGUNAKAN
PATUNG YANG BERBENTUK MANUSIA ATAU
HAIWAN

Setelah berbincang, Jawatankuasa Fatwa Negeri
Perlis bersetuju memutuskan perkara-perkara
berikut:

1. Membuat atau menggunakan apa-apa patung untuk
dipuja, dimulia, dihormati atau diagungkan adalah
haram di sisi syarak. la boleh membawa kepada
syirik. Maka muslim dilarang untuk membuat,
menggunakan atau menyimpan patung yang
mempunyai unsur-unsur tersebut.

2. Adapun membuat atau menggunakan apa-apa
bentuk patung yang tidak mempunyai unsur-unsur
dipuja, dimuliakan, dihormati atau diagungkan
sebaliknya untuk urusan Kkeduniaan seperti
permainan, pendidikan, perubatan, siasatan
jenayah dan apa sahaja yang tidak mempunyai
unsur-unsur pemujaan adalah dibolehkan. Walau

bagaimanapun seseorang muslim yang terlibat
membuat, menyimpan atau menggunakan patung
dengan tujuan yang disebutkan tadi hendaklah
berhati-hati agar tidak terbabit dengan unsur-unsur
yang boleh membawa kepada syirik (memuja,
mengagung, menghormati dan memuliakan).

Oleh kerana dalam kalangan para fugaha ada yang
mengharamkan membuat patung manusia dan
haiwan secara mutlak sekalipun bukan dengan
tujuan dipuja, diagung, dihormati atau dimuliakan,
maka jika seseorang mampu mengelakkan diri dari
terlibat dalam pembikinan atau penggunaan patung
haiwan atau manusia, ia adalah sesuatu yang lebih
afdal.

Majlis Agama Islam dan Adat Istiadat Melayu Perlis
Bil 1/2021 pada 26 Januari 2021

{ Diperakukan dalam Mesyuarat

MESYUARAT JAWATANKUASA FATWA
NEGERI PERLIS KALI KE-50 / 2020
14 DISEMBER 2020 / 28 RABIUL AKHIR 1442H
BIL. 2/50 TAHUN 2020

HUKUM MENINGGALKAN SOLAT JUMAAT
DISEBABKAN TUGASAN

Solat Jumaat waijib ditunaikan oleh setiap mukalaf
yang memenuhi syarat-syarat wajib solat Jumaat.
Maka seseorang mukalaf tidak boleh meninggalkan
Jumaat tanpa keuzuran yang dibenarkan oleh
syarak.

Termasuk dalam keuzuran meninggalkan Jumaat
ialah  tugasan  kritikal seperti pengawal
keselamatan, petugas kesihatan, petugas trafik
udara dan darat, anggota tentera, polis, bomba dan
penyelamat, dan seumpamanya yang terpaksa
bertugas di waktu Jumaat dan tiada pengganti lain
yang tidak diwajibkan Jumaat seperti orang bukan
muslim, wanita atau orang yang bermusafir.

Seseorang yang tidak menunaikan Jumaat

disebabkan keuzuran hendaklah menggantikannya
dengan solat Zohor.

Seorang mukalaf hendaklah berusaha sedaya
mungkin untuk menghadiri solat Jumaat. Jika
sekiranya dia terpaksa meninggalkan Jumaat
disebabkan keuzuran yang dibenarkan, dia
hendaklah berusaha mengelakkan daripada
meninggalkannya sebanyak tiga kali berturut-turut.

Diperakukan dalam Mesyuarat
Majlis Agama Islam dan Adat Istiadat Melayu Perlis
Bil 1/2021 pada 26 Januari 2021

MESYUARAT JAWATANKUASA FATWA

NEGERI PERLIS KALI KE-50 / 2020
14 DISEMBER 2020 / 28 RABIUL AKHIR 1442H
BIL. 3/50 TAHUN 2020

GOLONGAN DI BAWAH AL-RIQAB

Zakat di bawah fi al-Riqab berkaitan mereka yang
terbelenggu dari sudut fizikalnya. Ini seperti :

1) Hamba sahaya

2) Tawanan perang

3) Mangsa penculikan

4) Mangsa pemerdagangan manusia

5) Mangsa yang terbelenggu dirinya di bawah kontrak
yang zalim

6) Mangsa yang terperangkap dan tidak dapat
diselamatkan kecuali dengan kos

7) Mangsa yang berada di bawah cengkaman orang
zalim atau orang bukan Islam yang tidak boleh

dibebaskan melainkan dengan kos

Diperakukan dalam Mesyuarat
Majlis Agama Islam dan Adat Istiadat Melayu Perlis
Bil 1/2021 pada 26 Januari 2021

MESYUARAT JAWATANKUASA FATWA

NEGERI PERLIS KALI KE-50 / 2020
14 DISEMBER 2020 / 28 RABIUL AKHIR 1442H
BIL. 4/50 TAHUN 2020

HUKUM WANITA HAID MASUK KE DALAM
MASJID

Isu berkenaan hukum wanita haid masuk ke dalam
masjid merupakan masalah khilaf di kalangan para
ulama. Berdasarkan penghujahan dalil-dalil serta
beberapa pandangan ulama, maka Jawatankuasa
Fatwa Negeri Perlis menyimpulkan seperti berikut :

Wanita dalam keadaan haid dibolehkan masuk ke
dalam masjid dengan syarat dia dapat menjaga diri
dari mencemarkan masjid. Walau bagaimanapun
jika tiada sebarang keperluan, maka mengelakkan
diri dari memasuki masjid adalah lebih afdal atas
khilaf yang berlaku di kalangan ulama.

Diperakukan dalam Mesyuarat
Majlis Agama Islam dan Adat Istiadat Melayu Perlis
Bil 1/2021 pada 26 Januari 2021

MESYUARAT JAWATANKUASA FATWA
NEGERI PERLIS KALI KE-50 / 2020
14 DISEMBER 2020 / 28 RABIUL AKHIR 1442H
BIL. 6/50 TAHUN 2020

GARIS PANDUAN PENGURUSAN MASJID DAN
SURAU SELURUH NEGERI PERLIS

(PINDAAN TAHUN 2020)

GARIS PANDUAN INI DISEDIAKAN SEBAGAI
SATU PANDUAN BAGI PELAKSANAAN DAN
PENGURUSAN MASJID SERTA KARIAH
MASJID SEPANJANG MASA DI NEGERI
PERLIS

GARIS PANDUAN KEPADA IMAM

Secara umumnya Imam tidak boleh mengadakan
apa-apa perbuatan dalam solat yang tidak
mempunya dalil yang jelas daripada al-Quran dan
al-Sunnah

Tidak mengkhususkan bacaan Qunut pada masa

tertentu seperti qunut subuh kecuali qunut nazilah
dan witir

Tidak mengadakan wirid secara jamai’e pada masa
tertentu seperti selepas solat fardhu kecuali untuk
tujuan mengajar dalam waktu yang terbatas

Tidak mengadakan bacaan khusus pada waktu
yang khusus tanpa dalil dari al-Quran dan al-
Sunnah seperti membaca Yasin secara beramai-
ramai pada malam jumaat

Tidak mengadakan upacara tahlil kematian

Tidak mengadakan apa-apa wupacara yang
berkaitan dengan jenazah melainkan berpandukan
panduan yang dikeluarkan oleh Majlis Agama Islam
Dan Adat Istiadat Melayu Perlis

Jawatankuasa Fatwa Negeri Perlis mentarjihkan
bacaan Bismillah adalah secara Sir bagi solat yang
dibaca Jahr

GARIS PANDUAN KEPADA KHATIB

Hendaklah menyampaikan khutbah Jumaat,
Aidilfitri, Aidiladha dan lainnya dengan khutbah
yang dikeluarkan oleh Majlis Agama Islam dan Adat
Istiadat Melayu Perlis

Mengekalkan teks asal khutbah. Sekiranya berlaku
kesilapan, pembetulan hanya dilakukan pada
kesilapan sahaja.

GARIS PANDUAN KEPADA MUAZZIN

Melaungkan azan sebaik sahaja masuk waktu solat
pada setiap waktu

Melaungkan azan dua kali untuk solat subuh, iaitu
30 minit sebelum masuk waktu dan sebaik masuk
waktu

Tidak membaca dan memperdengarkan sebarang
bacaan lain dengan kuat sebelum dan selepas azan

Melakukan igamah setelah imam bersedia untuk
menunaikan solat.

PENGUMUMAN DAN IKLAN DI DALAM MASJID

Pengumuman dan iklan yang mengzahirkan
kepentingan peribadi seperti mencari barang hilang
adalah DILARANG

Pengumuman dan iklan yang berkaitan perniagaan
seperti pakej haji dan umrah, pakej agiqah adalah
DILARANG

O\&/O

Pengumuman dan iklan berkaitan perkara ketaatan
yang disyariatkan seperti pengumuman solat Hari
Raya, Solat jenazah, majlis berbuka puasa dan lain-
lain yang berunsurkan keagamaan dan kebajikan
umum adalah DIBENARKAN.

PENGUMUMAN IKLAN DI PAGAR MASJID

Pengumuman dan iklan berunsurkan program-
program Kkeagamaan yang disyariatkan seperti
pengumuman Qiyam Ramadhan berjemaah,
pengumuman majlis berbuka puasa, kelas kursus
haji dan umrah adalah DIBENARKAN.

Sebarang pengumuman dan iklan bergambar yang
tidak bersesuaian adalah DILARANG

Pengumuman dan iklan yang dibuat hendaklah
tidak menimbulkan perpecahan di antara umat
Islam serta mengelirukan sesetengah pihak.

Pengumuman dan iklan program yang tidak
mendapat kelulusan MAIPs atau Jabatan Mufti
Perlis atau Jabatan Agama lIslam Perlis adalah
TIDAK DIBENARKAN.

GARIS PANDUAN JUMAAT

Tidak diedarkan tabung kutipan derma ketika
khatib berkhutbah.

GARIS PANDUAN JEMAAH MASJID

Jemaah masjid atau surau adalah mereka yang
hadir atau berada di sesuatu kawasan masjid atau
surau.

Anak jemaah tidak boleh mengadakan amalan di
kawasan masijid atau surau yang bertentangan
dengan amalan yang telah ditetapkan kepada
imam, khatib dan muazzin.

Anak Jemaah tidak boleh mengadakan apa-apa
amalan atau aktiviti yang boleh membawa kepada
perpecahan atau menyanggah arahan pihak
berkuasa agama.

Anak Jemaah tidak boleh mengadakan apa-apa
wirid atau bacaan yang mengganggu Jemaabh lain.

8. PEMAKAIAN GARIS PANDUAN

e Garis Panduan ini terpakai di semua masjid dan
surau di Negeri Perlis

e Garis Panduan ini terpakai kepada semua Umat
Islam yang bermastautin di negeri Perlis sama ada
yang bertindak sebagai imam ataupun makmum

e Pengurusan masjid adalah terikat dengan arahan
dan kawalan Majlis dari semasa ke semasa
berdasarkan Enakmen Pentadbiran Agama Islam
2006.

Diperakukan dalam Mesyuarat
Majlis Agama Islam dan Adat Istiadat Melayu Perlis
Bil 1/2021 pada 26 Januari 2021

MESYUARAT JAWATANKUASA FATWA

NEGERI PERLIS KALI KE-46 / 2020
17 JUN 2020 / 25 SYAWAL 1441
BIL. 2/46 TAHUN 2020

PENGESAHAN
(Kertas Edaran Pada 13 Mac 2020)

KEPUTUSAN JAWATANKUASA FATWA
NEGERI PERLIS BERKAITAN SOLAT JUMAAT
PADA 13 MAC 2020 EKORAN PENULARAN
WABAK COVID-19

Setelah menerima pandangan dan nasihat daripada
pihak Kementerian Kesihatan Malaysia mengenai
perkembangan COVID-19 semasa pada 15 Mac
2020, maka Jawatankuasa fatwa Negeri Perlis
bersetuju agar solat jumaat di seluruh negeri
Perlis pada tarikh 13 Mac 2020 digantikan
dengan Solat Zohor di rumah masing-masing.

Hal ini rentetan daripada perkembangan terbaru
seperti yang telah dimaklumkan oleh Kementerian
Kesihatan Malaysia. Justeru itu pihak Kementerian
meminta agar sebarang perhimpunan berskala
besar termasuklah aktiviti agama dielakkan.

Maka dinasihatkan agar individu muslim sentiasa
mengambil langkah-langkah pencegahan bagi
mengelakkan penularan wabak berkenaan.

MESYUARAT JAWATANKUASA FATWA

NEGERI PERLIS KALI KE-46 / 2020
17 JUN 2020 / 25 SYAWAL 1441
BIL. 3/46 TAHUN 2020

PENGESAHAN
(Kertas Edaran Pada 16 Mac 2020)

KEPUTUSAN JAWATANKUASA FATWA
NEGERI PERLIS BERKAITAN PENGURUSAN
MASJID EKORAN PENULARAN WABAK
COVID-19 BERMULA 16 MAC 2020

Setelah menerima pandangan dan nasihat daripada
pihak Kementerian Kesihatan Malaysia mengenai
perkembangan COVID-19 semasa pada 15 Mac
2020, maka Jawatankuasa Fatwa Negeri
Perlisbersetuju dengan keputusan berkaitan
pengurusan masjid seperti berikut:

. Bersetuju supaya segala aktiviti berkumpulan di

masjid termasuk Solat Jamaah dan Solat Jumaat
dihentikan seketika. Umat Islam diseru untuk
menunaikan solat jemaah di rumah dalam tempoh
14 hari bermula waktu maghrib pada 16 Mac 2020
sehingga waktu isyak 29 Mac 2020.

2. Laungan azan akan dilaksanakan di masjid dengan
gantian seruan ungkapan hay'alatain (e
Ml e s adall) kepada (23 i 13la) (Solatlah
di rumah kamu), berdasarkan riwayat al-Bukhari
(668) dan Muslim (699) daripada Ibn 'Abbas RA.
Inilah salah satu pandangan yang dibolehkan
seperti yang dinyatakan oleh al-Imam al-Nawawi
RH di dalam kitabnya Syarh Sahih Muslim 5/207.

Lafaz azan yang dilaungkan adalah seperti berikut:

¢ STl ¢ STl ¢ STl ¢ ST )
o) N A Y o 2l el W) Al Y of g
(W Jsmny Taane () agil el J g ) 2ana O 2.8
¢ ST dll ¢ T )
MRV PN

3. Hanya Pegawai Masjid yang bertugas sahaja
(Seorang Imam, seorang Bilal dan seorang siak)
hadir solat jamaah setelah benar-benar dipastikan
kebersihan dan kesihatan dengan menjaga
ketetapan seperti berikut:

a) Hadir ke masjid apabila azan dilaungkan. Hanya
muazzin perlu hadir awal bagi tujuan melaungkan
azan;

b) Memendekkan tempoh keberadaan di masjid;

134

<3 O\&/O e




HIMPUNAN
KEPUTUSAN FATWA
NEGERI PERLIS TAHUN 2018-2020

=38

c)

O\&/O

Mengambil wudhuk di rumah;

d) Tidak bersalaman,;

e) Membawa sejadah sendiri;

f) Memastikan diri benar-benar bersih dan sihat

sebelum hadir ke masjid.

Masjid-masjid hendaklah melaksanakan proses
cucian / nyahkuman / disinfection dalam tempoh 14
hari yang ditentukan, bahkan dilaksanakan setiap
kali solat oleh setiap Pegawai / Jawatankuasa
Masjid yang hadir bertugas.

. Menangguhkan semua aktiviti masjid sama ada

kelas, kuliah dan pengajian dalam tempoh 14 hari.
Pengajaran secara atas talian boleh
dipertimbangkan untuk dilaksanakan dari rumah
sebagai alternatif.

. Dinasihatkan semua masyarakat untuk

mengelakkan sebarang perkara dan aktiviti yang
dapat menyumbang ke arah penularan wabak
COVID-19 berkenaan.

MESYUARAT JAWATANKUASA FATWA

NEGERI PERLIS KALI KE-46 / 2020
17 JUN 2020 / 25 SYAWAL 1441
BIL. 4/46 TAHUN 2020

PENGESAHAN
(Kertas Edaran Pada 13 April 2020)

GARIS PANDUAN TATACARA PENGURUSAN
JENAZAH ORANG ISLAM COVID-19 NEGERI
PERLIS

1.0 TUJUAN

Garis panduan ini disediakan sebagai panduan
rujukan oleh pihak yang terlibat mengendalikan
pengurusan jenazah akibat COVID-19 di negeri
Perlis selaras dengan pandangan Jawatankuasa
Fatwa Negeri Perlis dan polisi yang ditetapkan oleh
Kementerian Kesihatan Malaysia. la juga bertujuan
untuk memberi kefahaman kepada umat Islam
khususnya di negeri Perlis tentang tatacara
pengurusan jenazah yang berada dalam keadaan
luar daripada kebiasaan agar ia memenuhi tuntutan
syarak.

2.0 PANDUAN HUKUM

Panduan bagi pengurusan jenazah pesakit COVID-
19 seperti berikut:

. Tajhiz  janaiz  (pengurusan jenazah) bagi

memandikan dan mengkafankan hendaklah
diuruskan di hospital atau di mana-mana premis
yang dibenarkan oleh pihak berkuasa dengan
nasihat dan panduan keselamatan daripada
petugas Kementerian Kesihatan Malaysia;

Pengurusan hendaklah dilaksanakan dengan
pengecualian dan kelonggaran (rukhsah) kerana
terdapat keadaan vyang boleh menimbulkan
kemudharatan kepada nyawa manusia yang
menguruskannya. Dalam hal ini, pada asalnya
dibolehkan jenazah diuruskan melalui proses yang
paling ringan risiko dan kesan bahayanya iaitu
dengan melaksanakan tayammum secara
langsung pada bahagian muka dan pergelangan
tangan jenazah bagi menggantikan air (mandi
jenazah).

. Jika ia memudaratkan dan tidak mungkin

tayammum boleh dilakukan ke atas jenazah secara
langsung, maka proses tayammum tidak waijib
dilakukan ke atas jenazah tersebut termasuklah
pada plastik atau body beg yang membaluti
jenazah. Ini adalah kerana ia termasuk dalam bab

Faqid al-Tahurain (oé);éilbﬁ\é) atau ‘Adim al-
Tahurain (o:séhlesle) jaitu orang yang tidak
mempunyai atau tidak mampu untuk melakukan
kedua cara bersuci (air dan debu tanah).

Pada 10 April 2020, Ketua Pengarah Kesihatan,
Kementerian Kesihatan Malaysia menyatakan
bahawa penemuan bedah siasat terhadap mayat
pesakit COVID-19 mendapati terdapat virus pada
permukaan badan mayat melalui analisa Real-time
Polymerase Chain Reaction (rt-PCR) yang
dijalankan oleh Institut Penyelidikan Perubatan
(IMR).

Jika orang yang masih hidup diberikan rukhsah atau
keringanan oleh agama untuk beribadah tanpa
wuduk dan tayammum kerana hilang upaya untuk
menggunakan dua alat penyucian itu (air & debu
tanah), maka lebih-lebih lagi dituntut terhadap
orang yang telah meninggal dunia disebabkan
terdapat halangan kemudaratan yang telah
dipastikan kebenarannya oleh pihak Kementerian
Kesihatan Malaysia.

2)

4)

5)

PROSEDUR PENGURUSAN JENAZAH

Proses tayammum adalah seperti berikut :

Tayammum Secara Langsung Pada Jenazah
(Wajib Dilakukan Jika Tidak Memudaratkan -
Rujuk Kepada Pihak Pengurusan Hospital)

Petugas hendaklah lengkap berpakaian
keselamatan seperti prosidur yang ditetapkan oleh
KKM.

Meletakkan dan meratakan debu tayammum di
atas permukaan atau seumpamanya. (apa-apa
sahaja debu tanah yang bersih sah untuk
tayammum)

Petugas memastikan kedua-dua belah tapak
tangan yang bersarung dalam keadaan kering dan
bersih.

Lekapkan kedua-dua tapak tangan ke atas
permukaan debu.

Tipiskan debu tayammum yang terdapat pada
tapak tangan.

Sapukan kedua-dua tapak tangan ke bahagian
muka jenazah dengan meratakannya secara
satu kali sapuan sahaja.

O\&/O

7)

8)

9)

Sapukan tapak tangan ke kedua-dua tangan
jenazah bermula dari hujung jari hingga ke
pergelangan tangan dengan meratakannya
secara satu kali sapuan sahaja.

Boleh menggunakan satu kali lekapan atau dua kali
lekapan pada permukaan debu tayammum untuk
kedua-dua anggota tayammum.

Semua peralatan tayammum yang telah dugunakan
hendaklah dimusnahkan mengikut prosedur
keselamatan KKM.

B. Tidak Dilakukan Tayammum pada Jenazah Dan
Di Atas Body Beg / Plastik Yang Membaluti
Jenazah

>

3.2

Jika tidak dapat melakukan cara A, maka boleh
ditiadakan tayammum.

Tiada proses tayammum seperti cara A dilakukan
ke atas jenazah Covid-19 termasuk di atas body
beg / plastik yang membaluti jenazah.

Membalut jenazah oleh petugas hospital seperti
yang ditetapkan oleh KKM.

Proses kafan adalah memadai dengan balutan kain
dan plastik yang telah dilaksanakan oleh petugas
Kementerian Kesihatan Malaysia pada jenazah
berkenaan.

O\&/O

?

o



HIMPUNAN
KEPUTUSAN FATWA
NEGERI PERLIS TAHUN 2018-2020

3.3

O\&/O

Solat Jenazah hendaklah ditunaikan oleh petugas
hospital yang terlibat sahaja sebagai memenuhi
tuntutan fardhu kifayah.

Solat jenazah ditunaikan di ruang yang telah
ditetapkan oleh pihak hospital sahaja dengan
mengambil kira ketetapan berikut :

Solat jenazah boleh ditunaikan dengan seorang
imam bersama petugas pengurusan jenazah.
Petugas solat jenazah wajib lengkap berpakaian
keselamatan seperti prosidur yang ditetapkan oleh
KKM.

Jika ruang yang ditetapkan untuk solat jenazah
adalah di luar dari bilik yang diletakkan jenazah,
maka dibolehkan menunaikan solat ke atas jenazah
di ruang tersebut dengan menghadap ke arah
kiblat.

Jika solat jenazah tidak dapat dilakukan di hospital,
maka boleh ditunaikan di mana-mana termasuk
tanah perkuburan sebelum proses pengebumian
oleh petugas yang terlibat.

Jika keadaan mendesak yang menuntut jenazah
dikebumikan segera hingga tiada ruang untuk
ditunaikan solat jenazah sebelum dikebumikan,
maka hendaklah ditunaikan selepas pengebumian.

4.2

4.3

4.4

5.5

4.6

5.0

BC\&/O
PENGEBUMIAN JENAZAH

Proses pengebumian jenazah diuruskan oleh
petugas hospital / petugas khas yang ditetapkan
dan telah terlatih dengan mengikut prosidur seperti
yang ditetapkan oleh KKM.

Mereka yang terlibat hendaklah BUKAN dari
kalangan kontak rapat jenazah, orang yang disyaki
dan orang yang bergejala dengan kes COVID-19.

Posisi jenazah dalam keadaan mengiring
dilambung kanannya dan menghadap ke arah
kiblat.

Tidak perlu membuka apa-apa yang membaluti
jenazah.

Petugas bertanggungjawab menyelia proses
pengebumian jenazah hingga selesai mengikut
syarak.

Mendoakan keampunan terhadap jenazah.

MEMBERSIH DIRI

Semua petugas yang terlibat diwajibkan membersih
diri sebagaimana prosedur yang ditetapkan oleh
KKM.

NEGERI PERLIS TAHUN 201 8*20%(3

CARTA ALIR
PROSES PENGURUSAN JENAZAH
ORANG ISLAM COVID-19 NEGERI PERLIS

tayammum di atas body beg :4—

( ____________ ~
I Cara (B) Tiada Proses 1
1
\

[

Pengesahan jenazah
orang Islam Covid-19

J

Cara (A)Proses tayammum secara

langsung (wajib dilakukan jika

tidak memudaratkan)

!

Proses membalut jenazah
oleh petugas hospital
(kafan)

Jika tayammum Cara
(A) tidak boleh
dilakukan

Solat ke atas jenazah di
hospital

A

4

jenazah )
~
.
\ \..

Solat ke atas jenazah (jika 1

Jenazah tiba di tanah
perkuburan bersama
petugas

belum ditunaikan) 1

N

4

Proses pengebumian
jenazah

]

MESYUARAT JAWATANKUASA FATWA

NEGERI PERLIS KALI KE-46 / 2020
17 JUN 2020 / 25 SYAWAL 1441
BIL. 5/46 TAHUN 2020

PENGESAHAN
(Kertas Edaran Pada 20 April 2020)

HUKUM UJIAN SWAB UNTUK SARINGAN
COVID-19 TERHADAP ORANG BERPUASA

Berdasarkan Garis Panduan Pengurusan COVID-
19 yang dilaksanakan oleh Kementerian Kesihatan
Malaysia (KKM), kaedah saringan dalam
menentukan individu positif COVID-19 ialah melalui
Nasopharyngeal swab dan Oropharyngeal swab.
Kaedah Nasopharyngeal swab ialah alat swab akan
dimasukkan ke dalam rongga hidung individu
sehingga ke kawasan nasopharynx dengan
kedalaman lebih kurang 4.8 cm bagi kanak-kanak
dan 8-12 cm bagi orang dewasa untuk mengambil
sampel mukus. Manakala kaedah Oropharyngeal
swab pula ialah alat swab dimasukkan ke dalam
mulut hingga ke kawasan oropharynx iaitu di
belakang anak tekak bagi mengambil sampel
mukus.

Setelah  melihat kepada  dalil-dalil  yang
dikemukakan secara perbandingan, maka
Jawatankuasa Fatwa Negeri Perlis mentarjihkan
pendapat (memilih pendapat yang lebih kuat) yang
menyatakan bahawa ujian saringan COVID-19
melalui swab seperti yang dimaksudkan adalah
tidak membatalkan puasa. Antara hujah dan
alasan dalam masalah ini ialah :

. Ujian swab tidak membawa gambaran dan makna

makan atau minum yang menjadi sebab
membatalkan puasa dengan ijmak ulama. Maka
sesuatu puasa yang sah secara yakin tidak boleh
dianggap batal dengan sesuatu yang syak atau
sekadar sesuatu andaian.

Menjadikan alasan memasukkan sesuatu ke dalam
al-Jauf (rongga dalam) sebagai sebab pembatalan
puasa menimbulkan perbezaan pendapat yang luas
di kalangan ulama mazhab. Pandangan yang
ditarjihkan iaitu ujian swab tidak membatalkan
puasa bertepatan dengan pandangan sebahagian
ulama Hanafi yang mensyaratkan sesuatu yang
masuk ke dalam al-Jauf mestilah sesuatu yang
kekal di dalamnya dan tidak bersambung dengan
sesuatu lain di luar badan.

Sebagai tambahan sokongan, al-Majma’ al-Fighi al-
Islami di dalam majalah al-Majma’, 10 / 453-455
telah menyenaraikan beberapa isu perubatan yang

tidak membatalkan puasa termasuklah
‘memasukkan gastroscope (teropong perut) ke
dalam perut tanpa sebarang bendalir atau
seumpamanya”.

Jika demikian, maka lebih sepatutnya ujian swab
yang hanya membabitkan proses memasukkan alat
swab ke dalam rongga hidung atau mulut untuk
mendapatkan sampel yang diperlukan kemudian
dikeluarkan semula juga tidak membatalkan puasa.

Diperakukan dalam Mesyuarat
Majlis Agama Islam dan Adat Istiadat Melayu Perlis
Bil 2/2020 pada 30 Jun 2020.

MESYUARAT JAWATANKUASA FATWA
NEGERI PERLIS KALI KE-46 / 2020
17 JUN 2020 / 25 SYAWAL 1441
BIL. 6/46 TAHUN 2020
PENGESAHAN
(Kertas Edaran Pada 6 Mei 2020)
PANDUAN SAMBUTAN IDIL FITRI (HARI RAYA
PUASA) DALAM TEMPOH PERINTAH
KAWALAN PERGERAKAN BERSYARAT (PKPB)
NEGERI PERLIS
TAHUN 1441 HIJRIYYAH / 2020 MASIHI
Risalah ini disediakan sebagai panduan untuk
masyarakat Muslim di Perlis menyambut hari raya
Idil Fitri selama tempoh PKPB Covid-19 setelah
mengambil kira dan mempertimbangkan
pandangan-pandangan yang dikeluarkan oleh
Jawatankuasa  Fatwa  Negeri Perlis dan
Kementerian Kesihatan Malaysia (KKM).
1. Takbir Hari Raya
1.1 Dianjurkan umat Islam bertakbir hari raya di rumah
masing-masing  bersama  keluarga  bermula
tenggelam matahari akhir Ramadan (jika 1 Syawal
diisytiharkan) sehingga menunaikan solat hari raya.

1.2 Laungan takbir hari raya juga boleh dilakukan oleh
pegawai masjid di corong-corong masjid setelah
tenggelam matahari pada hari akhir Ramadan (jika
1 Syawal diisytiharkan) sehingga selepas subuh 1
Syawal. Laungan takbir hari raya boleh berterusan
sehingga sekitar jam 9.00 pagi (sekadar waktu
biasa menunggu jemaah untuk menunaikan solat
hari raya pada 1 Syawal).

1.3 Digalakkan bertakbir di mana-mana sahaja, sama
ada ketika bersendirian atau bersama orang ramai
selama tempoh yang dinyatakan di atas.

1.4 Contoh lafaz takbir hari raya’ :

A1 AR AR A& sl )457 A
)ﬁi '\3 ‘§l a ‘SI atau 481405 & ‘§l }Y

* Fatwa Perlis Bil. 36 / 2018 menyebut :

“Terdapat perbezaan lafaz takbir yang diriwayatkan dari para sahabat Nabi
SAW. Hal ini menunjukkan terdapat keluasan dalam perkara ini. Oleh itu lafaz
takbir untuk takbir hari raya boleh dilakukan dua kali (5% & <& #1) atau tiga
Kali («5&1 &1 &0 ai <& 40). Jika ditambah dengan lafaz <3 5 Bia as g 2l Y140 ¥
sde xaij dan seterusnya juga adalah suatu penambahan yang diterima”.

2.1

2.2

2.3

b)
c)

1.

2.

Solat Hari Raya

Solat hari raya boleh ditunaikan di rumah masing-
masing bersama ahli keluarga. Individu yang tinggal
bersendirian juga boleh menunaikan solat hari raya
secara berseorangan. Bagi para petugas, mereka
juga boleh menunaikan solat hari raya di tempat
bertugas masing-masing dengan  mengikuti
panduan keselamatan yang ditetapkan oleh
kerajaan.

Waktu solat hari raya bermula setelah tamat waktu
larangan solat selepas subuh sekitar jam 7.30 pagi
dan berterusan sehingga sekitar 10 minit sebelum
masuk waktu zohor. Umat Islam boleh memilih
waktu yang sesuai untuk ditunaikan bersama
keluarga.

Kaifiat/ Tatacara :

Solat hari raya dilakukan sebanyak dua rakaat
tanpa azan dan tanpa igamah mengikut tatacara
seperti berikut :

Rakaat Pertama

Berniat untuk menunaikan solat sunat hari raya dua
rakaat dan bertakbiratul ihram.

Sunat membaca doa Iftitah.

Bertakbir sebanyak tujuh kali (sunat bertasbin s
4 bertahmid 4 xall | bertakbir _<! & dan
seumpamanya di antara takbir-takbir tambahan ini).?

2 Fatwa Perlis Bil. 36 / 2018 memutuskan :

Takbir solat hari raya pada rakaat pertama boleh dilakukan mengikut salah satu
daripada dua cara berikut :

- 7 kali takbir termasuk takbiratul ihram (takbiratul ihram + 6 kali takbir tambahan)*atau
- 7 kali takbir selepas takbiratul ihram (takbiratul ihram + 7 kali takbir tambahan)**
Manakala pada rakaat kedua :

- 5 kali takbir selepas takbir perpindahan (takbir perpindahan + 5 kali takbir tambahan)

* Pandangan Ibn 'Abbas RA, 'Umar bin 'Abdul 'Aziz RA, mazhab Maliki dan Hanbali RH.

** Pandangan Mazhab al-Syafi'e RH. Kedua-dua amalan itu merupakan khilaf muktabar”.

Membaca al-Fatihah dan apa-apa surah yang
mampu (digalakkan membaca surah al-A’la & g
L&y ).

Rukuk dan melakukan perbuatan-perbuatan solat
seterusnya.

Rakaat Kedua

Setelah berdiri tegak, bertakbir sebanyak lima kali
(sunat bertasbih 4 (\axs, bertahmid 4 2<all | bertakbir
ST & dan seumpamanya di antara takbir-takbir
tambahan ini).

Membaca al-Fatihah dan apa-apa surah yang

mampu (sunat membaca surah al-Ghasyiah 0
LaGiins b ),

Rukuk dan melakukan perbuatan-perbuatan solat
seterusnya sehingga memberi salam.

Perhatian :

Takbir-takbir tambahan dalam solat hari raya (7 kali
dalam rakaat pertama dan 5 kali dalam rakaat
kedua) adalah sunat. Jika terlupa atau tersalah
kiraan takbir dalam solat hari raya maka tidak perlu
mengulangi solat tersebut.

3. Khutbah Hari Raya

3.1 Selesai menunaikan solat hari raya, amat
digalakkan sesiapa yang mengimamkan solat hari
raya menyampaikan khutbah hari raya.* Teks
khutbah boleh di dapati di laman sesawang
https://mufti.perlis.gov.my/index.php/khutbah/categ
ory/11-teks-khutbah-dan-panduan-menyambut-idil-
fitri-musim-pkp-covid-19-tahun-2020

3.2 Bagi yang memilih dua khutbah boleh menggunakan
kerusi untuk duduk seketika sebagai pemisah di
antara dua khutbah tersebut.

3.3 Tidak diwajibkan pembaca khutbah untuk
memegang tongkat ketika berkhutbah.*

3.4 Bagi wanita yang haid (tidak boleh solat) tetap
disunatkan menyertai bersama mendengar khutbah
hari raya.

3.5 Bagi yang tidak mampu berdiri, boleh berkhutbah
sambil duduk.

3 Fatwa Perlis Bil. 36 / 2018 menyebut :

“Khutbah Hari Raya boleh dilaksanakan dengan satu khutbah atau boleh juga
dilaksanakan dengan dua khutbah seperti khutbah Jumaat, dan duduk seketika sebagai
pemisah di antara dua khutbah”.

4 Fatwa Perlis Bil. 36 / 2018 mentarjihkan (memilih pandangan yang kuat) tidak termasuk
sunnah untuk khatib memegang tongkat ketika berkhutbah. Melainkan jika ada keperluan
seperti khatib yang uzur atau seumpamanya.

4. Amalan-Amalan Sunnah Di Hari Raya

4.1 Bertakbir sama ada bersendirian atau beramai-
ramai.

4.2 Mandi sebelum menunaikan solat hari raya.

4.3 Berwangi-wangian dan berpakaian yang elok pada
hari raya.

4.4 Makan bersama keluarga sebelum menunaikan
solat hari raya.

4.5 Saling mengungkapkan ucapan kegembiraan atau
ucapan selamat seperti ucapan <y e &) Ja
(semoga Allah menerima amalanku dan kamu) dan
seumpamanya.

4.6 Mewujudkan suasana yang gembira dan ceria
sebagai tanda kesyukuran.

5. Zakat Fitrah wajib ditunaikan sebelum solat hari
raya. Beberapa kaedah bayaran disediakan oleh
MAIPsseperti berikut :

5.1 Aplikasi SnapNPay

5.2 Kaedah bayaran pemindahan wang ke akaun
MAIPs

5.3 Bayaran melalui Perbankan Internet maybank2u,
CIMBClicks dan beberapa bank lagi.

5.4 Kutipan zakat melalui amil-amil 102 kariah di
seluruh Negeri Perlis.

Sila layari di pautan berikut untuk mengetahui
kaedah bayaran ZAKAT
https://maips.gov.my/index.php?option=com sppa

gebuilder&view=page&id=911&lang=ms

MESYUARAT JAWATANKUASA FATWA

NEGERI PERLIS KALI KE-46 / 2020
17 JUN 2020 / 25 SYAWAL 1441
BIL. 7/46 TAHUN 2020

PENGESAHAN
(Kertas Edaran Pada 8 Mei 2020)

KEBENARAN BERSYARAT SOLAT JUMAAT
DAN PANDUAN PELAKSANAANNYA DALAM
TEMPOH PERINTAH KAWALAN PERGERAKAN
BERSYARAT (PKPB) COVID-19 NEGERI
PERLIS

Peraturan ini disediakan untuk masjid-masjid di
negeri Perlis mendirikan solat jumaat selama
tempoh PKPB COVID-19 setelah mengambil kira
dan mempertimbangkan pandangan-pandangan
yang dikeluarkan oleh Jawatankuasa Fatwa Negeri
Perlis, Muzakarah Jawatankuasa Maijlis
Kebangsaan Bagi Hal Ehwal Ugama Islam Malaysia
(MKI), dan Kementerian Kesihatan Malaysia (KKM).
Solat jumaat hendaklah didirikan dengan mematuhi
ketetapan berikut:

Jumlah jamaah termasuk imam / khatib adalah tidak
melebihi 12 orang dan tidak kurang daripada 3
orang. Mereka terdiri daripada kalangan pegawai-
pegawai masjid dan Ahli Jawatankuasa Masjid
SAHAJA.

2) Setiap jamaah yang hadir hendaklah membuat
pemeriksaan suhu badan, sanitasi tangan dan
merekodkan kehadiran di dalam buku kehadiran.

3) Hanya mereka yang sihat sahaja dibenarkan hadir.
Individu yang mempunyai sejarah kesihatan seperti
penyakit barah, kencing manis, darah tinggi dan
sebagainya tidak dibenarkan hadir.

4) Individu yang berumur 60 tahun ke atas tidak
dibenarkan hadir.

5) Melaksanakan penjarakan sosial termasuk
semasa solat (Sekurang-kurangnya 2 meter).

6) Jemaah yang hadir wajib memakai penutup mulut
dan hidung (face-mask) termasuk ketika solat.

7) Mestilah berwuduksebelum ke masjid dan
membawa sejadah sendiri.

8) Tempoh masa bermula azan hingga selesai solat
jumaat adalah 15 minit sahaja.

9) Tiada berjabat tangan di masjid samada sebelum
atau selepas solat.

10) Setelah selesai solat semua yang hadir hendaklah
segera pulang ke rumah masing-masing.

11) Diutamakan untuk dilaksanakan di kawasan yang

lebih terbuka di anjung masjid.

12) Dipertanggungjawabkan kepada semua Pengerusi

Masjid untuk memastikan semua syarat di atas
dipatuhi. Masjid yang tidak mampu untuk memenuhi
syarat-syarat dalam panduan di atas adalah tidak
dibenarkan untuk melaksanakan solat jumaat
berkenaan.

